
ماہنامہ محدث لاہور
شمارنمبر:3  ۔۔۔۔ جلدنمبر1 ۔۔۔۔ شمارہ نمبر4  ۔۔۔۔مارچ1971 ء   ۔۔۔۔محرم الحرام1391 ھ
ماہنامہ ’محدث‘ لاہور کا اجمالی تعارُف

مُدیر اَعلیٰ: حافظ عبد الرحمٰن مدنی


مُدیر: ڈاکٹر حافظ حسن مدنی
ماہنامہ ’محدث‘لاہور، ہندوستان سے نكلنے والے ايك رسالے كى ارتقائى شكل ہے۔جامعہ رحمانيہ دہلى سے نكلنے والے رسالےـجس كا نام محدث تها  كو پروان چڑهاتے ہوئے تقسيم ہند كے بعد دوباره  ماہنامہ ’محدث‘ لاہور كے نام سے پاكستان میں معروف عالم دین ودانشور 
حافظ عبدالرحمٰن مدنی نے  اس كا اِجراء كيا​​ـ  یہ تحقیقی رسالہ 1970ء سے اب تک کامیابی وكامرانى سے شائع ہو رہا ہے، وللہ الحمد!

محدث كى علمى پہچان كے حوالے سے اتنا ہى كافى ہے كہ یہ ہر صاحب ِعلم وفضل كى ضرورت بن چكا ہے كيونكہ اس كے مضامین جديد فكر کے حامل اور ملحدانہ افكار کیلئے شمشیر بے نيام كى حيثيت ركهتے ہيں۔
گھر بیٹھے ’محدث‘ وصول کیجئے!
قارئین کرام! گھر بیٹھے محدث حاصل کرنے کیلئے درج ذیل طریقہ کار اختیار کریں!

فی شمارہ:
 20روپے

 زرِ سالانہ: 
200 روپے
بیرون ملک: 
20 ڈالر 

بذریعہ منی آرڈر / بینک ڈرافٹ 200 روپے بھیج کر سال بھر گھر بیٹھے محدث وصول کریں  اور علمی وتحقیقی مضامین سے استفادہ کریں۔ 

ایڈریس: ماہنامہ محدث،99 جے، ماڈل ٹاؤن، لاہور54700۔فون نمبر: 042 - 3586639 / 35866476   
 موبائل: 0305 - 4600861

انٹرنیٹ پر محدث پڑھنے اور ڈاؤن لوڈ کرنے کیلئے درج ذیل ویب سائٹ دیکھئے!
www.kitabosunnat.com
____
www.mohaddis.com 

مزید تفصیلات کیلئے: webmaster@kitabosunnat.com 
اجرائے مُحدث کے مقاصد

عناد اور تعصّب قوم کیلئے زہر ہلاہل کی حیثیت رکھتے ہیں!

لیکن تعصّبات سے بالا تر رہ کر افہام وتفہیم اُمت کیلئے رحمت کا باعث ہے۔


علومِ جدیدہ سے نا واقفیت اور انکار، انسانی ارتقاء کو تسلیم کرنے میں بخل کا درجہ رکھتے ہیں!

لیکن قدیم علومِ اسلامیہ کو فرسودہ قرار دینا اور مذہبی روایات کے حاملین کو دَقیانوس بتانا اُمت کی تباہی کا سبب ہے۔


غیر مذاہب کے بارے میں معاندانہ رویہ اختیار کرنا اسلامی اَقدار کے منافی ہے!

لیکن دینِ اسلام پر غیر مذاہب کے حملوں کا دفاع نہ کرنا اور اسلام کی تبلیغ کا فریضہ سر انجام نہ دینا حمیت دینی اور غیرتِ اسلامی سے یکسر انحراف ہے۔


تبلیغ دین اور اشاعت اسلام میں حکمتِ عملی کو نظر انداز کر دینا مصالح دینیہ کے خلاف ہے!

لیکن حلال اور حرام کے امتیاز میں رَواداری برتنا اور قوانین ومسائل اسلامیہ کو نرم کر دینا اسلامی روح کو کمزور کر دینے کے مترادف ہے۔


آئین وسیاست سے بیگانہ ہر کر عبادت کیلئے گوشہ نشین ہو جانا زندگی سے فرار ہے!

لیکن جدا ہو دین سیاست سے تو رہ جاتی ہے چنگیزی۔


جاہل کو دور ہی سے سلام کر دینا عبادِ صالحین کے اَوصاف میں داخل ہے!

لیکن جاہلیت کو مٹانا اور باطل کا تعاقب کرنا عین جہاد ہے۔

اگر آپ ایسا منصفانہ اور معتدلانہ رویہ پسند کرتے ہیں تو 

کا مطالعہ فرمائیے، آپ اس کو ان جملہ صفات ومحاسن سے مزین پائیں گے، ان شاء اللہ! کیونکہ اس کے مضامین اسی مخصوص طرزِ فکر کے حامل ہوتے ہیں۔
فونٹ ڈاؤنلوڈ کیجیئے
اگر آپ یونیکوڈ فائل کو خوبصورت انداز میں دیکھنا چاہتے ہیں تو پہلے یہ فونٹ ڈاؤنلوڈ کرکے انسٹال کرلیں۔

1۔جمیل نوری نستعلیق

2۔القلم قرآن پبلیشئر

3۔لوٹس لینوٹائپ

4۔کنگ فہد


5۔ایکس حسن مدنی


فہرست

2فکر و نظر


4کیا سحری کی اذان مسنون ہے؟


7ادارۂ ’’محدِّث‘‘


9نکاح شغار۔ وٹہ سٹہ


15برصغیر پاک و ہند میں اشاعتِ حدیث


21مصعبؓ بن عُمیر


26محدّث


27الاسلام لیس رأسمالیا ولا اشتراکیا





فکر و نظر 

پاکستان۔ جس کے قیام کا مقصد ’’لا الٰہ الا اللہ‘‘ کی عملی تعبیر تھا اور جسے صحیح معنوں میں نمونہ کی اسلامی ریاست اور اسلام کا مضبوط حصار ہونا چاہئے تھا۔ اول روز ہی سے لا دین قوتوں  کی ہوسِ اقتدار کی بدولت اپنی اصلی راہ پر گامزن نہ ہو سکا۔ جب کبھی اصلا احوال کی تھوڑی سی امید پیدا ہوئی یہ قوتیں حرکت میں آگئیں اور انہوں نے ایسے حربے استعمال کئے جن سے مقصد کا حصول تو کجا منزل اور بھی دور ہو گئی۔ ۲۳ سال اسی انتظار میں گزر گئے، اب حالات اتنے پریشان کن ہیں کہ صحیح اسلامی نظام حکومت قائم ہونا تو ایک طرف پاکستان کا اساسی نظریہ او سالمیت بھی خطرہ میں پڑ گئی ہے۔ 

وجہ یہ ہے کہ کسی ریاست کو ’’لا الٰہ الا اللہ‘‘ کی بنیاد پر ایک ’’مثالی اسلامی ریاست‘‘ بنانے کے لئے جس قسم کے کردار اور سیرت کی ضرورت ہوتی ہے۔ روز بروز اس میں کمی ہوتی جا رہی ہے۔ کیا لیڈر اور کیا عوام سب لا دینیت کی طرف بڑھ رہے ہیں۔ اگر لیڈر ہوسِ اقتدار میں مگن ہیں تو عوام مادیت اور عیش پرستی میں غرق۔ اور اسلام کی حیثیت فقط ایک نعرہ کی رہ گئی ہے۔ 

دنیا کی نظریں پاکستان پر لگی ہوئی ہیں کہ یہ مملکت خداداد جو خالص اسلام کے نام پر منصۂ شہود پر آئی تھی کیسا اسلامی نمونہ پیش کرتی ہے اور کیسے ثابت کرتی ہے کہ دورِ حاضر کے لئے بہترین ضابطۂ حایت اور انسانی مشکلات کا واحد حل اسلام ہے؟ دیکھنے والے کی نظر صاحب فکر کے کردار پر ہوا کرتی ہے جس سے وہ فکر و نظر کی صحت کا اندازہ لگایا کرتا ہے اور نتیجہ کار ہی اس کی صحت و عظمت تسلیم کرواتا ہے لیکن بد قسمتی کہئے یا حالات کی ستم ظریفی کہ ہم نے اسلام کا نام لے کر اسلام کے لئے کچھ نہیں کیا۔ ۲۳ سال میں ہم نے کیا پایا ہے؟ یہی کہ آج تک اس کے بنیادی نظریہ اور سالمیت کے خلاف کسی کو آواز اُٹھانے کی جرأت نہ ہو سکی تھی لیکن اب نہ صرف یہ کہ اس کے بنیادی نظریہ کے خلاف ہر کس و ناکس کو زبان کھولنے کی اجازت مل گئی ہے بلکہ اس کی سالمیت اور استحکام کے خلاف بھی آوازیں اُٹھنے لگی ہیں۔ 

قوم فرسودہ نظام تعلیم، اندھا دھند مغربی تقلید، فحاشی اور بے حیائی کی بدولت خدا سے غافل ہو کر جس طرح عیش کی دلادہ ہو رہی تھی، اقتدار پسند لیڈروں نے اصلاحِ حال کی طرف توجہ دینے کی بجائے ان کی ذہنی کج روی اور سفلی جذبات سے پورا فائدہ اُٹھایا اور اصلاحی اور فکر انگیز تحریکوں کے علی الرغم ہوسِ اقتدار میں ان کو شدید جذباتی بنا دیا۔ اس طرح ان کے لئے اقتدار کی راہیں تو کھل گئیں لیکن قوم ان جذبات میں اپنا سب کچھ کھو بیٹھی اور حسد و بغض کی آگ اور مادہ پرستی کے جذبات میں اپنی متاع حیات اسلام اور استحکام پاکستان سے غافل ہو گئی۔ جبکہ ان ہوس مندوں نے اسے قوم کی عظیم بیداری کا نام دیا۔ 

چونکہ حالیہ انتخابات میں طبقاتی اور علاقائی منافرت کے جذبات سے خاطر خواہ فائدہ اُٹھایا گیا تھا اس لئے انتخابات کے بعد آئین سازی کے لئے جس اتحاد و یگانگت اور رواداری کی ضرورت تھی وہ مفقود ہے اور انتخاب میں کامیاب ہونے والی دو بڑی پارٹیوں کے لیڈر آئینی گتھیوں کو سلجھانے کیلئے بھی جذبات کی اسی ۔۔۔ آگ کو ابھی تک بھڑکاتے چلے جاتے ہیں حالانکہ اب آئین سازی کیلئے ٹھنڈے دِل و دماغ سے سوچنے کی ضرورت ہے۔ 

اس وقت قوم میں علاقائی اور طبقاتی سفلی جذبات اپنے عروج پر پہنچ چکے ہیں۔ انتخابات میں عظیم اکثریت سے کامیاب ہونے والے لیڈر ملک کو تباہی کے کنارے پر لے آئے ہیں۔ صدر یحییٰ خاں نے اگرچہ لیگل فریم ورک آرڈر میں اسلام اور نظریہ پاکستان کے تحفظ کے لئے واشگاف الفاظ میں اعلان کر دیا تھا اور یہ بھی واضح کر دیا تھا کہ ملک کی سالمیت کے منافی آئین منظور نہیں کیا جائے گا لیکن انتخابات میں کامیابی کے بعد اب تک جن خیالات کا اظہار کیا گیا ہے اور جس قسم کے نکات پر اصرار کیا جا رہا ہے وہ واضح طور پر اس بات کی نشاندہی کرتے ہیں کہ یہ لوگ ملک و ملت کے وسیع تر مفاد کو نظر انداز کر کے من مانی کرنے پر تلے ہوئے ہیں، حالت یہ ہے کہ قوم اسمبلی کے اجلاس کے صرف چند روزہ التوا کے اعلان سے حالات اتنے مخدوش ہو رہے ہیں کہ پاکستان کے دو حصوں میں تقسیم ہونے کا خطرہ پیدا ہو گیا ہے۔ 

یہ صورتِ حال جہاں پاکستای عوام کے لئے پریشان کن ہے وہاں پاکستان کے دشمنوں کے لئے مژدۂ جانفزا ہے وہ حالات کو اور بگاڑنے کے لئے اپنی اپنی تدابیر میں مصروف ہیں۔ خصوصاً ہندوستان اس سے خاطر خواہ فائدہ اُٹھانا چاہتا ہے اور اس نے پاکستان کو اس اندرونی خلفشار میں مبتلا دیکھ کر مختلف بہانوں سے پاکستانی سرحدوں پر اپنی فوجیں جمع کر دی ہیں، ہماری فوجیں جن پر ہم ہر قسم کے حالات میں اعتماد کر سکتے ہیں اور وہ خدا کے فضل سے دشمنوں سے ہر محاذ پر نپٹنے کی صلاحیت رکھتی ہیں اس وقت ان پر دوہری ذمہ داریاں آن پڑی ہیں کہ جہاں وہ پاکستان کے بیرونی دشمنوں کا دفاع کریں وہاں اندرونی انتشار پسندوں کے مذموم ارادے خاک میں ملا دیں۔ 

ان حالات میں پاکستان کے ہر بہی خواہ کا فرض ہے کہ وہ اپنی اپنی ذمہ داری کا احساس کرے اور پاکستان میں اندرونی اصلاح حال کے لئے اپنی کوششیں تیز تر کر دے اور فتنوں کے سد باب کا تہیہ کرے تاکہ بیرونی دشمنوں کے ناپاک عزائم کا قلع قمع کیا جا سکے۔ 

ہم اس وقت جس داخلی انتشار اور بیرونی دباؤ کا شکار ہو رہے ہیں اس کا واحد سبب ہماری وہ کوتاہی ہے جو ہم سے اسلام کے نام پر حاصل کئے جانے والے اس ملک میں اس کے نظریے کو عملی صورت نہ دینے میں سرزد ہوئی۔ اللہ تعالیٰ ایک فرد کو تو مدتوں تک ڈھیل دے دیتے ہیں لیکن قوم کو نہیں، یہ صورتِ حال راصل اللہ تعالیٰ کی طرف سے ایک انتباہ ہے وہ شاید ہمیں جھنجھوڑنا چاہتا ہے کہ اس سے پہلے کہ پانی سر سے گزر جائے ہم اُٹھیں اس کی طرف رجوع کریں اور خدا و خلق کے آگے ہم نے تحریک پاکستان چلاتے وقت جو عہد و پیمان باندھے تھے ان کو پورا کریں۔ ہمیں اس وقت اگر کوئی چیز بچا سکتی ہے تو یہی ہے کہ ہم علاقائی تعصبات کو خیر باد کہیں اور اسلام کی بنیادوں پر مل بیٹھیں اور اس جال کو تار تار کرنے کی کوشش کریں، جو خود ہم نے نظریۂ پاکستان سے عملاً انحراف کر کے اپنے ارد گرد پھیلا لیا ہے۔ 

سالمیت اسلام

یایھا الذین اٰمنوا اتقوا اللہ حق تقتہ ولا تموتن الا وانتم مسلمون۔ واعتصموا بحبل اللہ جمیعاً ولا تفرقوا ص واذکروا نعمۃ اللہ علیکم اذ کنتم اعدآئً فالف بین قلوبکم فاصبحتم بنعمتہٖٓ اخواناً ج (آل عمران: ۱۰۲،۱۰۳) 

اے ایمان والو! مقدور بھر اللہ کے لئے پرہیز گاری اختیار کرو اور تمہاری موت اسلام پر ہی ہونی چاہئے۔ اور اللہ تعالیٰ کی نعمت یاد رکھو کہ تم آپس میں دشمن تھے، اس نے تمہارے دِلوں میں اُلفت ڈال دی، پس تم اس کے احساس سے (باہم) بھائی بھائی بن گئے۔ 
کیا سحری کی اذان مسنون ہے؟ 

کیا اذان کی بجائے لاؤڈ سپیکر پر اعلان درست ہے؟

ہفت روزہ ’’اہلحدیث‘‘ لاہور مورخہ ۴ دسمبر ۱۹۷۰؁ (۱/۴۷:۵) میں چند مسائل بطور سوال جواب درج ہیں۔ مفتی مولانا ابو البرکات احمد گوجرانوالہ ہیں اور جوابات کی تصدیق حضرت مولانا حافظ محمد صاحب گوندلوی نے کی ہے۔ اس وقت میں ایک جواب پر تعاقب کر رہا ہوں، جو ہدیۂ ناظرین ہے۔ (حصاری) 

 مسئلہ: (الف) 
’’رمضان المبارک میں جو سحری کی اذان کہی جاتی ہے، اس کا ثبوت کیا ہے؟ 

(ب) 
اگر اذان کی بجائے لائوڈ سپیکر پر اعلان کر کے لوگوں کو بیدار کیا جائے تو کیا یہ جائز ہوگا؟ کتاب و سنت کی روشنی میں تحریر کریں۔‘‘ 

مفتی صاحب کا جواب: 

’’نبی ﷺ کے دو مؤذن تھے۔ حضرت بلالؓ اور ابن اُم مکتومؓ۔ حضرت بلالؓ کی اذان کے متعلق علما کے درمیان اختلاف ہے کہ آیا وہ سحری کے لئےتھی یا فجر کے لئے؟ صحیح بات یہی ہے کہ وہ فجر کے لئے تھی، کیوں کہ بعض روایات سے معلوم ہوتا ہے کہ اذان سال بھر چلتی تھی، لہٰذا خاص سحری کے نام پر اذان کا کوئی ثبوت نہیں ہے۔ لوگوں کو سپیکر کے ذریعہ بیدار کرنے میں کوئی حرج نہیں ہے، یہ امر بالمعروف کے ضمن میں آجاتا ہے۔‘‘ 

ناظرینِ کرام! 

یہ فتویٰ کتاب و سنت کی رو سے صحیح نہیں ہے بلکہ امر بالمعروف کے نام پر اذان مسنونہ کی بجائے لاؤڈ سپیکر پر اعلان کرنا بدعت ہے۔ اصل بدعت وہی ہے جو سنت کی جگہ رائج ہو جائے۔ لہٰذا اذان سحری کی بجائے درود و صلوٰۃ پڑھنا، نقارہ بجانا اور دیگر رسمی چیزیں دھونسہ، گولہ، سیٹی وغیرہ بدعت ہیں، البتہ اذانِ مسنونہ کو دور تک پہنچانے کے لئے لاؤڈ سپیکر کا استعمال درست ہے۔ 

میں پہلے سحری کی اذان کا ثبوت پیش کرتا ہوں پھر اس کی بجائے لاؤڈ سپیکر پر دیگر اعلانات کا بدعت ہونا ثابت کروں گا۔ 

۱۔ 
عن عائشۃ ان بلا لا کان یؤذن بلیل، فقال رسول  اللّٰہ صلی اللّٰہ علیہ وسلم کلوا واشربوا حتی یؤذن ابن امّ مکتوم فانہ یوذن حتی یطلع الفجر۔ 

عائشہ کہتی ہیں: حضرت بلال رات کے وقت اذان دیا کرتے تھے۔ پس رسول اللہ (ﷺ) نے فرمایا: تم سحری کے وقت کھاتے پیتے رہا کرو یہاں تک کہ مؤذن ابن ام مکتوم اذان دے۔ وہ طلوع فجر سے پہلے اذان نہیں دیا کرتے تھے۔ 

اس صحیح حدیث (قطعی الثبوت، قطعی الدلالت) سے مندرجہ ذیل امور ثابت ہیں۔ 

(الف) عہدِ نبوی ﷺ میں دو مؤذن مسجد نبوی ﷺ میں مقرر تھے؛ ایک بلال۔۔۔ جو سحری کے وقت اذان کہتے تھے، دوسرے ابن مکتوم ۔۔۔۔ جو طلوعِ فجر پر اذان دیا کرتے تھے۔ 

(ب) فجر سے پہلے سحری کے وقت اذان کہنا مسنون ہے اور یہ بھی کہ یہ تعامل عہدِ نبویؐ میں جاری رہا کیوں کہ لفظ ’’کان یؤذن‘‘ ماضی استمراری ہے۔ 

(ج) سحری کی اذان کے وقت روزہ رکھنے والے کو کھانا پینا درست ہے جب کہ فجر کی اذان سے کھانا پینا بند ہو جاتا ہے۔ 

(د) مسجد میں دو مؤذن مقرر کرنے مسنون ہیں؛ ایک سحری کے وقت اذان دینے والا، دوسرا فجر طلوع ہونے پر اذان دینے والا۔ یہ اس لئے ہے کہ دو مختلف آوازوں سے اذانِ سحری اور فجر کا امتیاز ہو جائے۔ 

۲۔ 
عن عبد اللّٰہ بن عمر قال سمعت رسول اللّٰہ (ﷺ) یقول: ان بلا لا یؤذن بلیل فکلوا واشربوا حتی تسمعوا اذان ابن ام مکتوم۔ 
ابن عمرؓ نے رسول اللہ ﷺ سے سنا ہے کہ بلالؓ تورات کے وقت اذان دیتا ہے اس لئے تم کھاتے پیتے رہو حتیٰ کہ ابن ام مکتوم کی اذان سن لو۔ 

۳۔ 
عن ابن مسعود عن النبی ﷺ قال: ان بلا لا یؤذن بلیل لیوقظ نائمکم ولیرجع قائمکم۔ 

ابن مسعودؓ نے آپ ﷺ سے روایت کیا ہے کہ بلالؓ رات کو اذان کہتا ہے تاکہ سونے والے کو بیدار کرے اور قیام کرنے والا واپس لوٹ جائے۔ 

اس حدیث میں اذانِ سحری کا مقصد بیان کیا ہے۔ 

۴۔ 
عن عائشۃ قالت: قال رسول اللّٰہ ﷺ: اذا اذن بلال فکلوا واشربوا حتی یؤذن ابن ام مکتوم قالت: ولم یکن بینھما الا ینزل ھذا ویصعد ھذا 

عائشہ فرماتی ہیں کہ ایک مؤذن اذان کہہ کر اترتا تھا تو دوسرا اذان کے لئے چڑھ جاتا تھا۔ 

اِس حدیث میں دو اذانوں کا درمیانہ وقفہ (مبالغۃً) ذکر ہے۔ وقت کے اندازہ سے مقصد یہ ہے کہ نبی ﷺ اور ان کے صحابہؓ سحری دیر سے کھاتے تھے۔ یعنی پہلی اذان پر کھانا شروع کرتے جب کہ فوری طور پر دوسری اذانِ فجر ہو جاتی۔ 

۵۔ 
عن سمرۃ بن جندب قال: قال رسول اللّٰہ (ﷺ) لا یمنعکم من سحورکم اذان بلال ولا الفجر المستطیل ولکن الفجر المستطیر فی الافق 
رسول اللہ (ﷺ) نے فرمایا کہ تم کو سحری کھانے سے بلال کی اذان اور صبح کاذب جس میں سفیدی بلندی کی طرف اُٹھنے والی ہوتی ہے۔۔۔۔ نہ روکے لیکن وہ صبح۔۔۔۔۔ جس میں سفیدی دائیں بائیں پھیلتی ہے۔۔۔۔ سحری کھانے سے مانع ہے۔ 

اس حدیث پر امام احمدؒ نے یوں عنوان لکھا ہے۔ باب وقت السحور واستحباب تاخیرہٖ۔ یعنی سحری کا وقت اور اس کو دیر سے کھانے کا استحباب۔ اور مؤطا میں امام مالکؒ نے ایک باب یوں باندھا ہے۔ قدر السحور من الندائ یعنی اذان کے ذریعہ سے سحری کا اندازہ۔ 

خبیب بن عبد الرحمٰن بیان کرتے ہیں کہ مجھ سے میری پھوپھی۔۔۔۔ نے بیان کیا:۔ 

۶۔ 
کان بلال وابن ام مکتوم یؤذنان للنبی (ﷺ) فقال رسول اللہ ﷺ ان بلا لا یؤذن بلیل، فکلوا واشربوا حتی یؤذن ابن ام مکتوم؛ فکنا نحبس ابن ام مکتوم عن الاذان، فنقول کما انت حتی نتسحر ولم یکن بین اذا نیھما الا ان ینزل ھذا ویصعد ھذا 
نبی ﷺ نے دو شخص مؤذن مقرر کر رکھے تھے (جواپنے اپنے وقت پر اذان دیا کرتے تھے۔) ایک بلالؓ اور دوسرا ابن ام مکتومؓ۔ نبیؐ نے فرمایا: بلالؓ رات کو (سحری کے وقت) اذان دیتا ہے۔ تم اس وقت تک کھاؤ پیو یہاں تک کہ ابن ام مکتوم اذان دے۔ ہم ابن ام مکتوم سے کہتے، ٹھہر جا! کہ ہم سحری کھا لیں۔ دونوں اذانوں کے درمیان  اتنا تھوڑا وقفہ ہوتا تھا کہ ایک اترتا تو دوسرا چڑھ جاتا۔ 

مولانا عبد الجلیل صاحب جھنگوی نے اپنے رسالہ اذا سحور کے ص ۱۰ میں امام نوویؒ سے نقل کیا ہے کہ:۔ 

’’علما کرام نے اس کی صورت یہ بتائی ہے کہ حضرت بلالؓ فجر سے پہلے سحری کی اذان دے کر ذکر دعا وغیرہ میں مشغول رہتے تھے۔ جب دیکھتے کہ فجر ہونے کے قریب ہے تو اتر آتے اور ابن ام مکتوم کو اطلاع دیتے جو پوہ پھٹنے پر اذان دیتے۔‘‘ 

پھر مولانا موصوف نے حجۃ اللہ البالغہ / ۱۹۲:۱ سے نقل کیا ہے کہ: 

’’امام دو مؤذن ایسے مقرر کرے جن کی آواز لوگ پہنچانتے ہوں اور لوگوں کے لئے امام اس کا تفصیلاً اعلان کر دے۔‘‘ (ملخصاً) 

۷۔ عن ابی محذورۃ قال: قال رسول اللّٰہ (صلی اللّٰہ علیہ وسلم) امنائ المسلمین علی صلاتھم وسحورھم الموذنون۔ 

رسول اللہ (ﷺ) نے فرمایا کہ مسلمانوں کی نمازوں اور سحریوں پر امین ان کے مؤذن ہیں۔ اس سے معلوم ہوا کہ اذانِ نماز کی طرح اذانِ سحری کے لئے بھی مؤذن مقرر ہوتا ہے، جیسا کہ عہدِ نبوی میں تھا اور یہی عمل مسنون ہے۔ 

اذان مسنونہ کی بجائے لاؤڈ سپیکر پر اعلان وغیرہ بدعت ہے: 

نیل الاوطار / ۴۹:۲ میں فتح الباری شرح البخاری سے نقل کیا ہے کہ:۔ 

’’بعض حنفیہ نے اذانِ سحری کی یہ تاویل کی ہے کہ یہ (اذا سحری) حقیقی اذان نہ تھی جو الفاظ مقررہ سے متعارف ہے بلکہ وہ تذکیر اور منادی کرنا تھا کما یقع للناس الیوم (جیسا کہ آج کل مروج ہے۔)‘‘ 

حافظ ابن حجرؒ نے اس کا جواب یہ دیا ہے کہ:۔ 

’’یہ بدعت ہے، حقیقت یہ ہے کہ اس اذان کے متعلق وارد حدیثیں باہم اس کے لفظ اذان کے ساتھ ہونے کو مضبوط کر رہی ہیں اور شرعی معنی (اذان کے الفاظِ مسنونہ) مراد لینا لغوی اور مجازی معنی سے مقدم ہے۔ نیز اگر اذانِ سحری الفاظِ مسنونہ کے سات نہ ہوتی تو سامعین پر اس کے اذانِ فجر ہونے کا شبہ نہ ہوتا (جس کے زائل کرنے کے لئے وضاحت فرمائی۔) 
ادارۂ ’’محدِّث‘‘ 

اذان ’’تاذین‘‘ (باب تفعیل) کا حاصل مصدر ہے جس کے معنی ’’اعلان‘‘ کے ہیں۔ نمازوں کے لئے جو اذان کہی جاتی ہے۔ اس سے بھی مقصد اعلان ہی ہے۔ لیکن شریعت میں جو کام دوسری عبادات کا وسیلہ ہیں وہ خود بھی عبادت ہیں جن پر ثواب ملتا ہے جیسا کہ وضو وغیرہ۔ اس لئے اگر اعلان کے لئے الفاظِ مسنونہ کی بجائے دوسرے طریقے اختیار کئے جائیں تو وہ عبادت نہ ہوں گے اور ان پر ثواب بھی نہیں ملے گا۔ اذان کے الفاظِ مسنونہ پر اجر و ثواب کی احادیث کتبِ حدیث میں بہت موجود ہیں لیکن طوالت سے بچنے کے لئے صرف بخاری کی ایک حدیث نقل کی جاتی ہے۔ 

عن ابی ھریرۃ ان رسول اللّٰہ صلی اللّٰہ علیہ وسلم: لو یعلم الناس ما فی الندائ والصف الوال ثم لم یجدوا الا ان یستھموا علیہ لاستہموا علیہ؛ الحدیث 

رسول اللہ (ﷺ) فرماتے ہیں کہ اگر لوگ اذان اور پہلی صف کا ثواب جانتے پھر وہ قرعہ اندازی کے بغیر اس کا موقعہ نہ پا سکتے تو وہ ضرور قرعہ اندازی سے ہی اس کا فیصلہ کرتے (کہ کون اذان کہے؟۔۔۔۔) 

معلوم ہوا کہ اذان ک الفاظ مسنونہ  چھوڑ کر دیگر اعلانات سے یہ فضیلتیں جاتی رہیں گی۔ نیز جب نماز کے اعلان کے بارہ میں نبی ﷺ اور صحابہؓ کی بات چیت ہوئی تو اس وقت صحابہ کی طرف سے مختلف تجاویز پیش ہوئی تھی۔ کسی نے ’’ناقوس‘‘ کا ذِکر کیا، رسول اللہ ﷺ نے فرمایا:۔ 

’’وہ نصارےٰ کے لئے ہے‘‘ 

کسی نے ’’بوق‘‘ کا ذِکر کیا، آپؐ نے فرمایا:۔ 

’’وہ یہود کے لئے ہے‘‘ 

کسی نے آگ بلند کرنے کا ذِکر کیا، آپؐ نے فرمایا:۔ 

’’وہ مجوس کے لئے ہے۔‘‘ 

اِس قسم کی تجاویز کے بعد مجلس برخاست ہو گئی۔ 

بعد اذان عبد اللہ بن زید بن عبد ربہ الانصاری نے خواب دیکھا جس میں انہوں نے ایک شخص کے پاس ناقوس دیکھ کر اس سے بچنے کے متعلق دریافت کیا تاکہ وہ اس سے نماز کا اعلان کریں لیکن اس شخص نے اعلان کے لئے اس سے بہتر کلمات (اذان) سکھائی۔ جب یہ خواب رسول اللہ ﷺ سے ذِکر ہوئی تو آپ ﷺ نے نماز کے لئے یہی اذان مقرر فرما دی اور اس طرح سے یہ اذان مشروع ہو گئی۔ اس حدیث کو امام احمد، ابو داؤد، ترمذی اور ابن خزیمہ نے روایت کیا ہے۔ یہی اذان حضرت عمرؓ نے بھی خواب میں سیکھی اور آپ ﷺ سے اس کا ذِکر کیا۔ 

اب اگر مقصد صرف اعلان کرنا ہی ہو تو کیا نماز کے لئے بھی اذان کی بجائے دیگر اعلانات مثلاً ’’نماز تیار ہے۔‘‘ وغیرہ امر بالمعروف کے ضمن میں آسکتے ہیں۔ 

حقیقت یہ ہے کہ اعلان کے مقصد ہی سے شریعت نے یہ اذان مقرر کی ہے اور اہم موقعوں پر اس کا استعمال سکھایا ہے جو اعلان ہونے کے ساتھ عبادت بھی ہے۔ نبی ﷺ اور خلفائِ راشدین کے زمانہ میں نماز کے علاوہ سحری کے لئے اور خطبۂ جمعہ شروع ہونے سے قبل (جمعہ کی تیاری کے لئے) پہلی اذان کا ثبوت ملتا ہے۔ گویا صحابہ نے نبی ﷺ سے یہی سمجھا ہے کہ اگر کوئی اہم ضرورت ہو تو اعلان کے لئے الفاظ مسنونہ کو ہی استعمال کرنا چاہئے۔ 

مذکورہ بالا بیان میں ضمناً حضرت عثمانؓ کا جمعہ کی پہلی اذان رائج کرنا اور پھر اس کے رواج عام پانے کی حقیقت بھی واضح ہو گئی۔ (وثبت الامر علی ذلک) اسی طریقہ پر عمل رائج ہو گیا۔ (بخاری) 

تصحیح

ماہنامہ ’’محدث‘‘ جلد ۱، عدد ۳،۲ میں مضمون عشرہ ذی الحجہ قربانی کے فضائل و احکام، اشاعت ذی القعدہ، ذی الحجہ ۱۳۹۰ھ کے ص ۳۲  سطر ۹ میں تصحیح فرمالیں۔ صحیح عبارت (سولہ باقی ماندہ حضرت علی کو دیئے کی بجائے) ۳۷ باقی ماندہ حضرت علی کو دیئے۔۔۔۔ ہے۔ 

(ادارہ) 
نکاح شغار۔ وٹہ سٹہ 

از افادات شیخ التفسیر 


حضرت مولانا حافظ محمد حسین امرتسری روپڑیؒ 

ماہنامہ ’’محدث‘‘ لاہور شیخ التفسیر حافظ محمد حسین روپڑی، شیخ الحدیث حافظ عبد اللہ روپڑی اور خطیب ملت حافظ محمد اسماعیل روپڑی رحمہم اللہ اجمعین کے باقیات الصالحات سے ہے۔ اس لئے ادارۂ ’’محدث‘‘ گاہے بگاہے ان کے علمی اور تحقیقی مضامین شائع کرتا رہے گا تاکہ مرحومین کا فیض جاری ہے۔ زیر نظر مضمون شیخ التفسیر حافظ صاحب مرحوم کا ایک قلمی رسالہ ہے جو انہوں نے محققِ شہیر مولانا عبد القادر عارف حصاری کے مطالبہ پر تحریر کیا تھا لیکن مرحوم اپنی علالت کی وجہ سے اس پر نظرِ ثانی نہ فرما سکے۔ 

ادارہ ’’محدث‘‘ نے مسودہ سے ضروری نکات جمع کر کے اسے مرتب کیا ہے اور مجلس التحقیق الاسلامی لاہور کے فاضل رکن حافظ ثنا اللہ مدنی نے بعض مقامات پر تعلیق کا اہتمام کیا ہے۔ 

یہ مضمون اگرچہ خاصا علمی ہے لیکن امید ہے کہ تحقیق و علم کے شائقین اس سے ضرور مستفید ہوں گے۔ (ادارہ) 

بسم اللّٰہ الرحمٰن الرحیم۔ الحمد للّٰہ الذی لم یتخذ ولدا ولم یکن لہ شریک فی الملک وخلق کل شیٔ فقدرہ تقدیرا وصلی اللّٰہ علی محمد النبی الامی المرسل الی الناس کافۃ بشیرا و نذیرا وعلی الہ وصحبہ وسلم تسلیما کثیرا۔ 

یہ رسالہ نکاح شغار میں ہے جسے پنجاب میں’نکاح وٹہ سٹہ ‘ سے تعبیر کیا جاتا ہے۔ 

شغار: 
یہ عربی لفظ ہے جو شرعاً نکاحِ باطل کی ایک قسم کے لئے مستعمل ہے جس کی تعریف یہ ہے کہ ایک شخص اپنی متعلقہ عورت کا دوسرے شخص کو اس شرط پر نکا دے کہ وہ بھی اسے اپنی متعلقہ کا نکا دے۔۔۔ خواہ تقرر مہر ہو یا نہ۔ 
شغار کی لفظی تحقیق: 

 لغت میں اس کے اصلی معنی رفع یعنی اُٹھانے کے ہیں۔ کہا جاتا ہے، شغر الکلب اذا رفع رجلھا لیبول (کتنے نے پیشاب کے لئے ٹانگ اُٹھائی) اور جب باب مفاعلہ سے ہو تو رفع میں مشارکت ہو گی۔ شغار باب مفاعلہ کا مقصدر ہے جس کی تائیدابی ریحانہ کی حدیث سے بھی ہوتی ہے۔ لفظ یہ ہیں:۔ 

ان النبی (صلی اللّٰہ علیہ وسلم) نھٰی عن المشاغرۃ (اخرجہ ابو الشیخ فی کتاب النکاح) 

یعنی حدیث میں شغار اور مشاغرہ دونوں لفظ آئے ہیں جو باب مفاعلہ کی مصار ہیں۔ امام اللغۃ ابن قیتبہؒ کے معنی میں فرماتے ہیں: 

’’کل واحد منھما یشغر عند الجماع‘‘ 

شغار شرعی اسی محاورہ سے ماخوذ ہے۔ کہا جاتا ہے کہ وہ 

’’شغر البلد اذا خلا‘‘ (یعنی شہر محافظ سے خالی ہو گیا۔) سے ماخوذ ہے۔ 

اور اس کا اصل معنی بعد اور خلو ہے اور شغار کو مہر سے خالی ہونے کی وہ سے  شغار کہا جاتا ہے۔ لیکن یہ مرجوح ہے کیوں کہ شغار (شرع میں) منقول ہے اور شغار لغوی منقول عنہ۔ منقول کی اپنے منقول عنہ سے مناسبت ضروری ہوتی ہے۔ 

اگر غور کیا جائے تو مناسبت تامہ پہلے محاورہ سے ہی حاصل ہوتی ہے۔ کیونکہ اس صورت میں فریقین میں رفع رجل للجماع میں مشارکت مراد ہو گی جو شعر الکلب لیبول سے بہت مناسب ہے اور لغۃ میں شعر الرجل المرئۃ بھی مستعمل ہے لیکن شغر البلد سے ایسی مناسبت حاصل نہیں کیونکہ نکاح کے مہر سے خالی ہونے کی حیثیت ثانوی ہے۔ 

شغار کی معنوی تحقیق: 

شغار کی دو صورتیں ہیں: 
(۱) شغار بہ تقرر مہر۔ 
(۲) شغار بلا تقرر مہر۔ 

حدیث نمبر ۱: 

رسول اللہ (ﷺ) نے شغار سے مطلقاً منع فرمایا ہے۔ مسند احمد اور صحیح مسلم میں ابو ہریرہؓ سے روایت ہے:۔ 

نھی رسول اللّٰہ (صلی اللّٰہ علیہ وسلم) عن الشغار، والشغار ان یقول الرجل زوجنی ابنتک وازوجک ابنتی او زوجنی اختک وازوجک اختی۔ 

رسول اللہ (ﷺ) نے شغار سے منع فرمایا اور شغار یہ ہے کہ ایک شخص (دوسرے سے) کہے کہ میں تجھے اپنی بیٹی یا بہن کا نکا دیتا ہوں (اس شرط پر) کہ تو مجھے اپنی بہن یا بیٹی کا نکاح دے۔ 

اس حدیث میں رسول اللہ ﷺ سے ابو ہریرہؓ نے نکا شغار کی جو تفسیر روایت کی ہے، اس میں آپ نے تقرر اور حدم تقرر مہر کی کوئی شرط نہیں لگائی۔ 

شبہ: 

اگر کوئی کہے کہ شغار کی یہ تفسیر حضرت ابو ہریرہ کی ہے خود آنحضرت ﷺ کی نہیں۔ 

ازالہ شبہ: 

جواب دو طرح سے ہے: 

اولاً: 

یہ ظاہر کے خلاف ہے کیونکہ جب حدیث کا پہلا حصہ مرفوع ہے تو دوسرا (تفسیر شغار) بھی مرفوع ہوگا دوسرے حصہ کو موقوف ثابت کرنے کے لئے دلیل کی ضرورت ہے جو مجود نہیں۔ اگر یہ شبہ اس وجہ سے وارد ہوا ہے کہ تفسیرِ شغار کے الفاظ ابو ہریرہؓ کے بھی ہو سکتے ہیں، جیسا کہ پہلا حصہ ان کے الفاظ ہیں جس کا مفہوم رسول اللہ (ﷺ) سے ہی ہےے تو اس کی وضاحت یوں ہے کہ مرفوع حدیث کے لئے صرف مفہوم رسول اللہ (ﷺ) سے ہونا ضروری ہوتا ہے۔ الفاظ کبھی صحابیؓ کے ہوتے ہیں اور کبھی رسول اللہ (ﷺ) کے۔ صحابی اس مفہوم کے لئے اگر اپنے الفاظ بھی استعمال کرے تو حدیث مرفوع ہی ہو گی۔ جیسا کہ پہلے حصہ حدیث میں مسلم ہے۔ نیز دوسرے حصہ کے لئے کوئی ایسا اشارہ بھی نہیں جس سے ثابت ہو کہ  ابو ہریرہؓ نے رسول اللہ (ﷺ) کے الفاظ نقل نہیں کیے بلکہ لفظوں میں شغار کی تفسیر کی ہے۔ اس قسم کے کمزورشبہات سے اس کو ابو ہریرہؓ پر موقوف نہیں بنایا جا سکتا۔ 

ثانیا: اگر بالفرض یہ تفسیر لفظاً موقوف ہو پھر بھی حکماً  ہے کہ کیوں کہ ابو ہریرہؓ اہلِ لسان ہیں۔ ان دنوں کے مروجہ شغار سے خوب واقف تھے اور صحابی کے لئے غالب خیال یہی ہوتا ہے کہ اس نے یہ معنی نبی (ﷺ) سے سمجھے ہیں۔ اسی بنا پر ایسی موقوف حدیث حکماً مرفوع سمجھی جاتی ہے۔ کما تقرر فی الاصول۔ 

حدیث نمبر ۲: 

مسلم میں ابن عمرؓ اور ابن حبان میں انسؓ سے روایت ہے:۔ 

لا شغار فی الاسلام (یعنی اسلام میں شغار نہیں ہے۔) 

اس حدیث میں لائے نفی جنس اسلام میں ایسے شغار کے وجود اور انعقاد کی نفی کر رہا ہے اور اس حدیث میں ان لوگوں کی صاف تردید ہے جو ناجائز تو کہتے ہیں مگر نکاح کے واقع ہو جانے کے قائل ہیں۔ 

لائے نفی جنس بطلان کی دلیل ہے: 

جمہور نحاۃ کے نزدیک لائے نفی جنس حرف ہے جو کسی شے کی جنس کی نفی کرنے کے لئے آتا ہے اور اس معنی کے لئے نص ہے۔ بنو تمیم اسے فعل منفی (انتفی) کے معنی میں لیتے ہیں اور ’’لا‘‘ کی خبر کو صفت بناتے ہیں۔ 

دونوں صورتوں میں لا شغار فی الاسلام کے الفاظ شغار کے بطلان کی دلیل ہیں۔ جو سلب کلی کا صور (علامت) کی وجہ سے شغار کے ہر فرد شغار بہ تقرر مہر اور شغار بغیر تقرر مہر کو باطل قرار دیتا ہے۔ 

بعض لوگ نکاح شغار کو متبر قرار دینے کے لئے لائ کی خبر کی تقدیر ایسی کرتے ہیں جس سے حرام ہونے کے باوجود نکاح منعقد ہو جائے۔ حالانکہ وہ عربیت سے ناواقف ہیں، کیونکہ لائے نفی جنس کی تقدیر ہی خبر کا قانون حس ذیل ہے: 

’’خبر یا تو مطلق (افعال عامہ سے) ہو گی یا مقید، مقید کی دو صورتیں ہیں یا تو مقید بر ظرف ہو گی یا مقید بغیر ظرف یعنی افعالِ خاصہ سے ہو گی۔ افعال خاصہ کی صورت میں اس کا حذف منع ہے باقی صورتوں میں حذف بہت ہے۔‘‘ 

اب وجود شغار باقی رکھنے کے لئے لا شغار فی الاسلام میں خبر افعال خاصہ سے بنانی عربیت کے خلاف ہے۔ کیوں کہ اس صورت میں حذف خبر منع ہے۔ حالانکہ یہاں خبر محذوف ہے۔ لہٰذا معلوم ہوا کہ یہاں خبر افعالِ عامہ سے ہے۔ 

لائے نفی جنس کی طرح نہی بھی تحریم اور بطلان کے لئے ہے: 

نہی میں اصل تحریم ہے جیسا کہ خطابی نے ’’معالم السنن‘‘ میں کہا ہے اور اس نکاح کو ایسا ہی باطل قرار دیا ہے جس طرح نکاحِ متعہ اور لڑکی پر اس کی خالہ اور پھوپھی کا نکاح باطل ہے۔ امام شافعیؒ نے ’’کتاب الام‘‘ میں شغار اور متعہ میں صحۃ اور عدمِ صۃ کا فرق کرنے والوں کی کلام کا تفصیلی معارضہ پیش کیا ہے اور امام بخاریؒ نے اسے ناجائز حیلہ قرار دیا ہے۔ 

اس نہی کو اصل معنی تحریم اور بطلان سے پھیرنے کی کوئی دلیل نہیں ہے۔ اسی طرح لائے نفی جنس کو اصلی معنی سے پھیر کر مبالغہ قرار دینا بے دلیل ہے۔ 

تحریم شغار اور اجماع، علما: 

مذکورہ بالا احادیث سے مطلق شغار کی ممانعت نبی (ﷺ) سے ثابت ہو چکی ہے۔ نبی ﷺ نے بہ تقرر مہر اور بغیر تقررمہر کا کوئی فرق نہیں کیا لیکن بعض علما نے شغار کی مذکورہ بالا نبوی تفسیر سے واقف نہ ہونے کی بنائ پر اس کی تعریف میں اختلاف کیا ہے جبکہ شغار کی حرمت پر سب کا اتفاق ہے۔ امام نوویؒ فرماتے ہیں:۔ 

’’اس پر سب متفق ہیں کہ نکاح شغار ناجائز ہے۔‘‘ 

شغار کی تعریف بعض علما کی غلطی کی وجہ سے میں رسول اللہ (ﷺ) سے مطلقاً ممانعت ذکر کرنے کے بعد الگ الگ احادیث سے بھی شغار کی دونوں صورتوں کی حرمت بیان کر رہا ہوں جو حسب ذیل ہے: 

نکاحِ شغار بہ تقرر مہر: 

عن عبد الرحمن بن ھرمز الاعرج ان العباس ابن عبد اللّٰہ بن العباس انکح بن الحکم ابنتہ وانکحہ عبد الرحمٰن بنتہ وقد کانا جعل صداقا فکتب معاویۃ بن ابی سفیان الی مروان بن الحکم یامرہ بالتفریق بینھما وقال فی کابہ: ھذا الشغار الذی نھی عنہ رسول اللّٰہ (صلی اللّٰہ علیہ وسلم) اخرجہ احمد و ابو داؤد 

عبد الرحمن الاعرج سے روایت ہے کہ عباس بن عبد اللہ بن عباس نے عبد الرحمن بن الحکم کو اپنی بیٹی کا نکاح دیا اور عبد الرحمن بن الحکم نے عباس بن عبد اللہ کو اپنی بیٹی کا اور دونوں نے مہر بھی رکھا پس معاویہؓ نے مردان بن الحکم کو ان کے درمیان جدائی کرا دینے کا حکم لکھا اور اپنی چٹھی میں لکھا کہ یہ وہی شغار ہے جس سے رسول اللہ (ﷺ) نے مفنع فرمایا تھا۔ 

اس حدیث سے معلوم ہوا کہ نکاح مبادلہ بہ تقرر مہر شغار رہی ہے۔ 

شبہ: 

اگر کوئی کہے کہ منتقی مع شرح نیل الاوطار میں وقد کانا جعلا صداقا کی جگہ وقد کانا جعلاہ صداقا ہے جو اس بات کی دلیل ہے کہ یہاں جعل مرکب ہے جس کا پہلا مفعول (ضمیر) محذوف ہے اور معنی یہ ہے کہ انہوں نے اسی نکاح کو مہر قرار دیا تھا جو عدم تقرر مہر ہی کی صورت ہے۔ 

ازالہ شبہ: 

وقد کانا جعلاہ صداقا (ضمیر کے ساتھ) نقل کی غلطی ہے۔ منتقی متن کے نسخوں، مسند احمد اور ابو داؤد اصل کتابوں میں وقد کانا جعلا صداقا (بغیر ضمیر کے) ہے۔ نیز اسے محذوف جاننا قواعد عربیہ کے خلاف ہے جس کی تفصیل یوں ہے کہ: 

’’جعل دو قسم کا ہوتا ہے: بسیط + مرکب۔ جعل مرکب مبتدا خبر کے افعال سے ہے اور فعل تحویل کہلاتا ہے۔ اگر بغیر قرینہ کے اس کا مفعول حذف کیا جائے تو تحویل کے معنی واضح نہ ہوں گے۔ نیز پہلا مفعول معنی مبتدا ہے جس کا تعین و تخصص ہونا چاہئے اور حذف میں ابہام پایا جاتا ہے۔ حذف سے جعل (مرکب) کا جعل (بسیط) سے التباس بھی لازم آئے گا جو مانع حذف ہے۔ نیز ضرورت کے بغیر حذف فصاحت و بلاغت کے خلاف ہے۔ خصوصاً جب کہ التباس ہو۔ اس لئے یہاں کوئی مفعول (ضمیر) محذوف نہیں بلکہ جعل (بسیط) ہے اور وقد کانا جعلا صداقا کے معنی یہ ہیں کہ ان دونوں نے مہر رکھا تھا۔‘‘ 

اس حدیث سے معلوم ہوا کہ رسول اللہ ﷺ نے شغار مع تقرر مہر سے منع فرمایا ہے اور حضرت معاویہؓ نے جو تفریق کا حکم دیا وہ نبی ﷺ کے فرمان کے مطابق تھا۔ ’’نہیٰ عنہ رسول اللہ ﷺ‘‘ کے الفاظ اس کے مرفوع ہونے کی دلیل ہیں۔ باقی رہا یہ وہم کہ شاید حضرت معاویہؓ نے یہ اپنی طرف سے کیا ہے، قابلِ التفات نہیں کیوں کہ جس طرح صحابی رسول اللہ ﷺ کے الفاظ نقل کرے تو حدیث مرفوع ہوتی ہے۔ اسی طرح وہ مفہوم بیان کر تو بھی مرفوع ہو گی۔ یہاں امیر معاویہؓ نے اپنا مفہوم بیان کیا ہے۔ 

وضاحت: 

حدیث کے الفاظ ’’ہذا الشغار‘‘ میں مبتدا خبر دونوں معرفہ ہیں اور ایک معرف باللام ہے۔ اس لئے معرف باللام محصور ہے اور یہ حصرا دعائی ہے جس سے مبالغہ مراد ہے یعنی اس صورت (مع تقرر مہر) کا شغار میں داخل ہونا ایسا یقینی ہے۔ جیسا کہ صرف یہی شغار (ممنوعہ) ہے۔ اس مبالغہ سے مقصد حضرت معاویہؓ کا۔ 

یہ ہے کہ اس صورت کے شغار سے خارج ہونے کا کسی قسم کا شہ نہ کیا جائے۔ 

نکاح شغار بلا تقرر مہر: 

حدثنی نافع عن ابن عمر ان رسول اللّٰہ (صلی اللّٰہ علیہ وسلم) نھی عن الشغار، قلت لنافع: ما الشغار؟ قال ینکح ابنۃ الرجل وینکحہ ابنتہ بغیر صداق، وینکح اخت الرجل وینکحہ اختہ بغیر صداق اخرجہ البخاری (فی کتاب الحیل وفی باب الشغار) ومسلم واحمد وابو داؤد والترمذی والنسائی وابن ماجہ ولفظ ابی داؤد زاد سددنی حدیثہ قلت لنافع وما الشغار؟ 

(الحدیث) 

عبید اللہ روایت کرتے ہیں کہ نافع نے مجھے عبد اللہ بن عمر سے یہ حدیث سنائی کہ رسول اللہ ﷺ نے شغار سے منع فرمایا ہے۔ میں نے نافع سے کہا، شغار کیا ہے؟ کہا، ایک شخص دوسرے کی بیٹی س نکاح کرتا ہے اور اس بغیر مہر کے اپنی بیٹی کا نکاح دیتا ہے اور کسی کی بہن سے نکاح کرتا ہے اور اسے اپنی بہن کا نکاح بغیر مہر کے دیتا ہے۔ اسے جماعت نے روایت کیا اور ابو داؤد کے لفظ یہ ہی۔ زاد سددنی حدیثہ قلت لنافع: ما الشغار؟ یعنی مسدد نے (شغار کی ممانعت کے ذکر کے بعد اور شغار کی تعریف سے قبل) زیادہ کیا ہے۔ میں نے نافع سےپوچھا: شغار کیا ہے؟‘‘ یعنی بعد والی شغار کی تعریف نافع نے کی۔ 

یہ تعریف جو نافع نے کی ہے۔۔۔ شغار کی وہ صورت ہے جس میں مہر مقرر نہیں ہوتا۔ یہ تفسیر شغار اگرچہ نافع کی ہے لیکن نبی ﷺ کا شغار مطلق (بہ تقرر مہر و بلا تقرر مہر) سے منع کرنا حدیث ابی ہریرہ میں گزر چکا ہے۔ اس لئے نافع کی بیان کردہ صورت بھی شغار ممنوعہ کی ایک شکل ہے۔ 

طبرانی  وغیرہ کتب حدیث میں نکاح شغار کے یان میں جن احادیث میں ’’لا صداق بینہما‘‘ یا ’’بغیر صداق‘‘ وغیرہ الفاظ آئے ہیں وہ سب شغار کی مذکورہ بالا منہی عنہ صورت کا بیان ہے اگرچہ وہ احادیث ضعیف ہیں۔ 

تفریق: 

مندرجہ بالا دلائل سے یہ ثابت ہو چکا ہے کہ نکاح شغار باطل ہے اور اگر ایسا نکاح ہو جائے تو منعقد نہیں ہو گا اور تفریق (جدائی) کرائی جائے گی۔ جیسا کہ حضرت معاویہؓ نے کرائی۔ رسول اللہ ﷺ کے فرمان لا شغار فی الاسلام کا یہی مطلب ہے۔ 

نوٹ: نکاح شغار، نکاح مبادلہ اور نکاح وٹہ سٹہ ایک ہی ہیں اور نکاح میں ایسی شروط نکاح کو باطل کر دیتی ہیں۔ خواہ وہ نکاح کے وقت ہوں یا اس سے قبل کیونکہ نکاح سے قبل کی ہوئی شرط بھی نیت میں ہوتی ہے۔ ھذا ما عندی واللّٰہ اعلم بالصواب 
برصغیر پاک و ہند میں اشاعتِ حدیث 

پروفیسر عبد القیوم ایم۔ اے 

ہمارے حالات اور ہماری ضروریات کے پیشِ نظر علمِ حدیث کی نشر و اشاعت اور ترویج و خدمت کے تین اہم ذرائع ہیں: 

· درس و تدریس 
· تالیف و تصنیف و ترجمہ اور 
· طباعت و اشاعت 
برصغیر پاک و ہند میں ان تینوں طریقوں پر ایک مدت سے کام ہو رہا ہے۔ 

حدیث و سنت کی شرعی، دینی، علمی، ثقافتی اور تاریخی اہمیت اہل علم اور اصحابِ بصیرت کی نظروں سے اوجھل نہیں ہے۔ انہی وجوہ و اسباب کی بنا پر خود آنحضرت ﷺ کو بھی اپنی سنت اور حدیث کی اشاعت و ترویج بدرجۂ غایت محبوب و منظور تھی اور یہی وجہ تھی کہ آپ ﷺ نے فرمایا تھا:۔ 

· ترکت فیکم امرین کتاب اللہ وسنتی، لن تضلوا ما تمسکتم بھما 

· (کہ میں تم میں دو چیزیں چھوڑ چلا ہوں، ایک اللہ کی کتاب اور دوسری اپنی سنت، جب تک تم ان دونوں سے وابستگی رکھو گے، گمراہ نہ ہونے پاؤ گے۔) 

· ایک موقع پر یوں ارشاد فرمایا:۔ 

· نضر اللہ وجہ امریًٔ من سمع ووعا وبلغ (او کما قال) 

· یعنی اللہ تعالیٰ اس شخص کے چہرے کو رونق و تابندگی عطا فرمائے جس نے میری حدیث سنی اور یاد رکھی، پھر دوسروں تک پہنچائی۔ 

· یہاں بھی سماعت و روایتِ حدیث کے سلسلے کو قائم کرنے اور جاری رکھنے والوں کے لئے دعا فرمائی ہے۔ اس ضمن میں حزم و احتیاط کی تلقین فرماتے ہوئے مفتری اور کذاب کے عواقب سے خبردار کر دیا اور بتا دیا کہ روایت حدیث میں کذب بیانی اور افترا کی سزا دوزخ ہے۔ 

· اسی پاک مقصد کے پیش نظر کئی صحابۂ کرام رضوان اللہ علیہم آنحضرت ﷺ کی احادیث کو قلمبند کر کے محفوظ کر لیا کرتے تھے۔ اِسی نظریے کو سامنے رکھتے ہوئے صحابۂ کرامؓ کے بعد تابعین، تبع تابعین اور پھر بعد میں آنے والے ہر دور میں اہلِ علم و فضل نے حادیث کو اپنے اپنے حسنِ انتخاب اور ذوقِ نظر کو ملحوظ رکھ کر کتبِ احادیث کی تالیف و تدوین کی۔ 

· جب کسی علم و فن کی نشر و اشاعت کی ضرورت محسوس کی جاتی ہے تو اللہ تعالیٰ غیب سے اس کے سامان بھی مہیا کر دیتا ہے۔ مشیتِ الٰہی نے جب اس سرزمین کو خدمتِ حدیث اور اشاعتِ سنت کے لئے پسند فرمایا تو ابتدا سے اس کے لئے مناسب و موزوں انتظام بھی فرما دیا۔ عہدِ خلافتِ راشدہ میں مسلمانوں نے اپنے قدم اس برصغیر کی سرزمین میں رکھے۔ حضرتِ عمرِ فاروق رضی اللہ عنہ کے عہدِ خلافت میں مسلمانوں کا ایک فوجی دستہ بمبئی کے ساحلی علاقے تھانہ میں پہنچا۔ حضرت عثمان رضی اللہ عنہ کا ایک وفد سندھ کے کوائف و حالات معلوم کرنے کے لئے یہاں آیا۔ بعد میں مسلمان برابر اس برصغیر میں آتے جاتے رہے۔ رجال کے تذکروں سے معلوم ہوتا ہے کہ اکثر و بیشتر قائدینِ لشکر، سپہ سالار اور ان کے کئی فوجی سپاہی رواہِ حدیث میں شمار ہوئے ہیں۔ جب خلیفہ ولید بن عبد الملکؒ کے عہد میں محمد بن قاسمؒ نے بلاد سندھ کی فتح کو ایک حد تک پایۂ تکمیل کو پہنچا دیا تو ان کے ہمراہ بہت سے اتباع التابعین اس برصغیر بالخصوص سندھ میں داخل ہوئے۔ 

· بعد میں بہت سے اور حضرات بھی بض سیاسی اور دینی وجوہ کی بنائ پر اس ملک میں آ بسے اور اپنے ساتھ علمِ حدیث بھی سرزمین ِ سندھ میں لائے۔ 

· ان میں سے بعض نے تو حفظ و روایت میں شہرت پائی اور بعض نے تصنیف و تالیف میں نام پیدا کیا۔ اس مقدس گروہ کے نامور بزرگوں میں:۔ 

· موسیٰ بن یعقوب، الثفقیؒ 

یزید بن ابی کبشہؒ

· المفضل بن المہلّبؒ 


ابو موسیٰ اسرائیل بن موسیٰ البصریؒ 

· عمرو بن مسلم الباہلیؒ 


منصور بن حاتم نحویؒ 

· ابراہیم بن محمد دیبلیؒ 


احمد بن عبد اللہ دیبلیؒ 

· ابو العباس احمد بن محمد المنصوریؒ 

· خاص طور پر قابلِ ذکر ہیں۔ آخر الذکر بزرگ منصورہ کے قاضی، مقتدر عالم دیں اور صاحبِ تالیف و تصنیف تھے اور بقول بعض تمسک بالحدیث اور عمل بالسنت کے باعث لوگ انہیں امام داؤد بن علی ظاہری کے مسلکِ فکر کے پیروکار تصور کرتے تھے۔ 

· امتدادِ زمانہ سے حدیث کے چرچے کم ہو گئے۔ کتاب و سنت کے متبحر علمائ شاذ شاذ نظر آنے لگے۔ حدیث وسنت کے طلبہ کی تعداد ہت قلیل ہو گئی۔ سلاطینِ غزنویہ اور شاہانِ غوریہ کے عہدِ کومت میں دیگر علوم نے زیادہ رواج پا لیا۔ طلبِ حدیث کا ذوق کم سے کم تر ہوتا چلا گیا۔ ایک وقت ایسا آیا کہ لے دے کر صفانی کی مشارق الانوار علمائے حدیث کا سرمایۂ علم ٹھہری اور اگر کسی نے بڑی ہمت کی اور مصابی السنہ اور مشکوٰۃ المصایح تک رسائی حاصل کر لی تو اس نے سمجھا کہ محدث کا درجہ مل گیا ہے۔ اس اندازِ فکر اور طریقِ عمل سے علم حدیث سے وابستگی اور دل بستگی کم ہو گئی۔ کتبِ صحاح ایسے اہم مصادرِ حدیث سے واقفیت نہ رہی۔ پھر یہ دور بھی آیا کہ مشکوٰۃ پڑھنے والے بھی بطورِ تبرک پڑھتے، فہم و عمل کا جذبہ سرد پڑ گیا۔ 

· جب علمائے کرام کی توجہ کتاب و سنت سے ہٹ کر دوسرے علوم کی طرف ہو گئی۔ تو کتبِ حدیث کی جگہ کتبِ فقہ نے لے لی۔ اور وہ بھی علمی اور اجتہادی انداز میں نہیں بلکہ تقلیدی اور تدریسی انداز میں نتیجہ یہ نکلا کہ اس برصغیر میں قرآن و حدیث کے بجائے کتبِ فتاویٰ پر اعتماد و انحصار ہونے لگا۔ 

· بایں ہمہ سر زمینِ پنجاب میں شیخ بہائ الدین زکریا ملتانیؒ (م ۶۶۶ھ) اور ان ک جانشیں شیخ جمال الدین محدثؒ اور شیخ رکن الدینؒ بن شیخ صدر الدینؒ ملتان میں اور سید جلال الدین بخاریؒ مخدوم جہانیاں (م ۷۸۵ھ) اُچ میں حدیث و سنت کی شمعیں جلائے نظر آتے ہیں۔ ان بزرگوں نے اپنے اپنے حلقوں میں درسِ حدیث کو جاری رکھ کر سنت نبوی اور درس و تدریسِ حدیث کو زندہ رکھنے کی بڑی کوشش کی۔ شیخ بہاؤ الدین زکریاؒ نے تو مسنون دعاؤں کا ایک مجموعہ تالیف فرما کر ادعیۂ ماثورہ کو رواج دیا۔ 

· اِن مساعی کے باوجود علم حدیث سے سرد مہری اور بے توجہی کی عام حالت نوی صدی ہجری کے آخر تک رہی۔ پھر اللہ تعالیٰ نے حالات سازگار بنا دیئے۔ کئی بزرگانِ دین حدیث و سنت کی شمعیں روشن کرنے کے لئے اس برصغیر میں تشریف لائے۔ لیکن انہوں نے احمد آباد  کے علاقے کو اپنی مساعی کا مرکز بنایا۔ 

ان بزرگوں میں مندرجہ ذیل حضرات کے اسمائے گرامی خاص طور پر قابلِ ذِکر ہیں:۔ 

· شیخ عبد المعطی بن حسن بن عبد اللہ باکثیر المکیؒ (متوفی احمد آباد ۹۸۹ھ) 
· شیخ احمد بن بدر الدین المصریؒ (متوفی احمد آباد ۹۹۲ھ) 
· شیخ محمد بن احمد بن علی الفاکہی حنبلیؒ (متوفی احمد آباد ۹۹۲ھ) 
· شیخ محمد بن محمد عبد الرحمٰن المالکی المصریؒ (متوفی احمد آباد ۹۱۹ھ) 
· شیخ رفیع الدین چشتی شیرازیؒ (متوفی اکبر آباد ۹۵۴ھ) 
· خواجہ میر کلاں ہرویؒ (متوفی اکبر آباد ۹۸۱ھ) 
بعض علمائے کرام نے حرمین شریفین جا کر علم حدیث حاصل کیا۔ پھر وطن واپس آکر اس مقدس علم کی نشر و اشاعت اور تعلیم و تدریس میں سرگرم عمل رہے۔ مثلاً شیخ عبد اللہ بن سعد اللہ سندیؒ اور شیخ رحمۃ اللہ بن عبد اللہ ابراہیم سندیؒ نے حجاز جا کر تحصیلِ علمِ حدیث کیا۔ واپسی پر درس و تدریس میں مشغول ہوئے اور گجرات کاٹھیاوار کے علاقے میں مدت العمر درسِ حدیث دینے کے بعد پھر حجاز کو ہجرت فرمائی اسی طرح:۔ 

شیخ یعقوب بن حسن کشمیریؒ (متوفی ۱۰۰۳ھ)      شیخ جوہر کشمیریؒ (م ۱۰۲۲ھ) 

شیخ عبد اللہ بن شمس الدین سلطانپوریؒ 

شیخ قطب الدین عباسی گجراتیؒ 

شیخ محمد بن طاہر پٹنیؒ 


اور 
سید عبد الاول بن علی بن علا الحسینیؒ 

اِس بابرکت گروہ کے اکابرین میں شمار ہوتے ہیں۔ 

شیخ محمد بن طاہر پٹنیؒ (م ۹۷۶ھ) بڑے بالغ نظر عالم اور فنونِ حدیث میں یگانۂ روزگار تھے۔ درس و تدریس اور تصنیف و تالیف کے سلسلے میں بیش بہا خدمات انجام دیں۔ غریب الحدیث میں ’’مجمع البحار‘‘، اسمائ الرجال میں ’’المغنی‘‘ اور موضوعات میں ’’تذکرہ‘‘ تصنیف فرمایا۔ ان کی اَن تھک کوششوں سے علمِ حدیث کا پھر رواج ہوا اور علما نے اس اہم مصدرِ شریعت کی جانب پھر سے توجہ فرمائی۔ 

شیخ علی متقی گجراتیؒ (م ۹۷۵ھ) نے بھی قابلِ قدر اور لائقِ تحسین خدمات سر انجام دیں، لیکن ملک کے سیاسی حالات کے پیشِ نظر وہ حجاز میں جا بیٹھے اور وہیں خدمتِ حدیث میں مصروف رہے۔ آپ کی یادگار تالیف کنز العمال ہے۔ 

اسی طرح شیخ عبد الاول بن علی بن علاؤ الدین الحسینیؒ (م ۹۶۸؁ھ) نے اپنی دادا شیخ علاؤ الدینؒ ایسے فضیلت مآب محدث سے علمِ حدیث پڑھا اور پھر درس و تدریس کے ذریعے اس بابرکت علم کو رواج دیا۔ فیض الباری شرح صحیح البخاری اپنی یادگار چھوڑی۔ ان کے نامور تلامذہ میں شیخ طاہر بن یوسف سندی (م ۱۰۰۵؁ھ) خاص طور پر قابلِ ذکر ہیں جنہوں نے برہان پور میں مدت العمر درسِ حدیث دیا اور علما کی کثیر تعداد نے ان سے استفادہ کیا۔ 

پھر شیخ عبد الحق بن سیف الدین البخاری دہلویؒ (م ۱۰۵۲؁ھ) کا دور شروع ہوا۔ دہلی میں مدتُ العمر درسِ حدیث دیا۔ تدریس کے علاوہ تصنیف و تالیف کے ذریعے نشر و اشاعتِ حدیث کے سلسلے میں بیش بہا خدمات انجام دیں۔ 

شیخ نور الحقؒ (بن شیخ عبد الحق محدث دہلویؒ) متوفی ۱۰۷۲؁ھ، شیخ الاسلام شارحِ بخاری اور شیخ سلام اللہ صاحبؒ المحلی والکمالین نے بھی خدمات انجام دیں۔ 

شیخ احمد ن عبد الاحد سر ہندیؒ (مجدد الف ثانی) امام طریقہ مجددیہ، اور ان کے صاحبزادے محمد سعید شارحِ مشکوٰۃ کی خدمات بھی بڑی گراں قدر ہیں، بالخصوص ان کی اولاد میں فرخ شاہؒ کے بارے میں کہا جاتا ہے کہ:۔ 

’’انہیں ستر ہزار احادیث متن، اسناد اور جرح و تعدیل کے ساتھ حفظ تھیں۔‘‘ 

مجدد الف ثانیؒ کی اولاد میں سے سراج احمد سر ہندیؒ ثم رامپوری نے جامع الترمذی کی شرح لکھی۔ اسی طرح شیخ محمد اعظم بن سیف الدین معصومی سر ہندیؒ نے صحیح بخاری کی شرح قلمبند کی۔ 

اس برصغیر میں اشاعتِ حدیث کے سربراہوں میں شیخ محمد افضل سیالکوٹیؒ بھی ہیں جو شیخ عبد الاحد بن محمد سعید سرہندیؒ کے جلیل القدر رفقا اور تلامذہ میں سے تھے۔ ان سے حدیث پڑھنے کے بعد حضاز جا کر شیخ سالم بن عبد اللہ البصری المکیؒ سے تحصیلِ حدیث کی، وطن واپس آکر دہلی میں اقامت اختیار کی اور تدریسِ حدیث کے لئے زندگی وقف کر دی۔ 

شیخ صفۃ اللہ رضوی خیر آبادیؒ نے حجاز پہنچ کر شیخ محمد بن ابراہیم الکردیالمدنیؒ سے علم حدیث حاصل کیا اور وطن واپس آکر خیر آباد میں تدریسِ حدیث کے لئے اپنی زندگی وقف کر دی۔ 

شیخ محمد فاخر بن یحییٰ العباسی الٰہ آبادیؒ نے شیخ محمدحیات سندی مدنیؒ سے علمِ حدیث حاصل کیا اور اس مقدس علم کی نشر و اشاعت کے لئے کمر بستہ ہو کر مصروفِ عمل ہو گئے۔ 

شیخ خیر الدین سورتیؒ نے بھی شیخ محمد حیات سندیؒ کے سامنے زانوئے تلمذ طے کیا اور تحصیلِ حدیث کے بعد اپنے شہر سورت میں برابر پچاس برس درسِ حدیث دیا۔ کثیر التعدادعلما نے فیض پایا۔ 

پھر طائفۂ اہلِ حدیث کے سرخیل اور برصغیر پاک وہند کے محدثین کے زعیم، حکیم الامت حضرت شاہ ولی اللہؓ بن عبد الرحیم العمری دہلویؒ (متوفی ۱۱۷۶؁) کا دور شروع ہوا۔ شاہ صاحبؒ موصوف نے حجاز پہنچ کراستاذ الاساتذہ اور شیخ الشیوخ ابو طاہر محمد بن ابراہیم الکروی المدنیؒ اور دیگر ائمۂ حدیث سے علمِ حدیث حاصل کیا۔ وطن واپس آکر دہلی میں مسندِ تدریس پر روفق افروزہوئے اور علم حدیث کی نشر و اشاعت شب و روز کوشاں رہے۔  درس و تدریس کے علاوہ تصنیف و تالیف کے ذریعے بھی خدمتِ حدیث بجا لائے۔ کتاب و سنت کے نور کو عام کر دیا۔ قرآن و سنت کی روشنی میں فقہی امور میں تطبیق پیدا کی اور آج کتاب اللہ اور سنت رسول اللہ ﷺ کے چرچے انہی کے دم قدم کا نتیجہ ہیں۔ شاہ صاحبؒ کی اولاد میں سے شاہ عبد العزیزؒ، شاہ عبد القادرؒ، شاہ رفیع الدینؒ اور ان کے پوتے شاہ اسماعیل شہیدؒ نے علمِ حدیث کے پرچم کو چار وانگ ملک میں لہرایا اور سر بلند کیا۔ 

شاہ محمد اسحاقؒ بن محمد افضل العمریؒ سبط شاہ عبد العزیزؒ نے اپنا نانا شاہ عبد العزیزؒ سے علمِ حدیث حاصل کیا۔ درس و تدریس کے ذریعے خدمتِ حدیث کی اور کثیر التعداد علمائ نے موصوف سے استفادہ کیا اپنے زمانے میں استاذِ شیوخِ حدیث کہلائے۔ 

شیخ عبد الحق بن فضل اللہ عثمانیؒ (متوفی ۱۲۷۶ھ) نے دہلی میں خاندانِ ولی اللہ کے علاوہ صنعائ یمن میں جا کر سندیؒ، بہکلیؒ اور شوکانیؒ اور عبد اللہ بن اسماعیل الاسیر سے علمِ حدیث حاصل کیا اور وطن واپس آکر درس و تدریس میں مشغول ہوئے۔ 

شیخ عبد الغنی بن ابی سعید دہلویؒ مہاجرِ مدینہ (متوفی ۱۲۹۶؁ھ) نے شیخ اسحاقؒ سے تحصیلِ علم کے بعد حجاز جا کر شیخ عابد سندیؒ اور دیگر علمائے حدیث سے علمِ حدیث پڑھا اور واپسی پر تدریسِ حدیث کے لئے ہمہ تن مصروف ہو گئے۔ سنن ابن ماجہ کی علیقات قلمبند کیں (تعلیقات علی سنن ابن ماجہ) 

مفتی عبد القیوم بن عبد الحی صدیقی برہانویؒ (متوفی ۱۲۹۹؁ھ) نے شاہ محمد اسحاقؒ سے تحصیل حدیث کی اور تدریس کے ذریعے نشر و اشاعت میں مصروف رہے۔ 

مولانا احمد علی بن لطف اللہ سہارنپوریؒ (متوفی ۱۲۹۷؁ھ) نے شیخ وجیہ الدین سہارنپوریؒ اور شاہ اسحاقؒ سے علم حدیث پڑھا اور درس و تدریس میں مشغول رہے۔ کتبِ حدیث بالخصوص صحیح بخاری کی صحت کا اہتمام کیا اور بڑا مفید حاشیہ لکھا۔ 

قاری عبد الرحمن بن محمد انصاری پانی پتیؒ (م ۱۳۱۴؁ھ) نے شیخ اسحاقؒ موصوف سے اخذِ علم کیا، مدت العمران کی صحبت میں رہے۔ درس و تدریس کے ذریعے حدیث کی بڑی خدمت کی۔ 

سید عالم علی نگینویؒ (م ۱۲۹۵؁ھ) بھی شاہ اسحاقؒ کے شاگرد تھے۔ مراد آباد میں مدت العمر درسِ حدیث دیتے رہے۔ 

سید نذیر حسین دہلویؒ (م ۱۳۲۰؁ھ) حضرت میاں صاحبؒ ان سے عرب و عجم نے حدیث سیکھی اور اپنے عہد میں اقلیم حدیث کے تاجدار ٹھہرے۔ 

سید حسن شاہ رامپوریؒ (متوفی ۱۳۱۲؁ھ) نے سید عالم علیؒ سے تحصیلِ حدیث کی اور رامپور میں درسِ حدیث دیتے رہے۔ کثیر التعداد علما نے استفادہ کیا۔ 

مولانا ولایت علی صادق پوریؒ (م ۱۲۶۹؁ھ) نے شاہ اسماعیل شہیدؒ سے پھر قاضی محمد بن علی شوکانیؒ سے تحصیلِ حدیث کی اور سنت کی اشاعت میں بڑی سرگرمی سے منہمک رہے۔ بے شمار علمائ نے ان سے حدیث پڑھی۔ 

مولانا قاضی محمد بن عبد العزیز جعفریؒ مچھلی شہری (م ۱۳۲۰؁ھ) نے مولانا عبد الغنی بن ابی سعید دہلویؒ سے اور شیخ عبد الحق بن فضل اللہ عثمانیؒ اور دیگر ائمۂ حدیث سے تحصیل علم کیا اور خلق کثیر نے ان سے استفادہ کیا۔ 

مولانا رشید احمد گنگوہیؒ (متوفی ۱۳۱؁ھ) شیخ عبد الغنیؒ مذکور سے اخذِ علم کے بعد تیس سال تک درس و تدریس میں مصروف رہے اور صحاح ستہ کو ایک سال میں ختم کراتے تھے۔ تدبر داتقان اور ضبط و تحقیق میں ان کا درس بے نظیر ہوتا تھا۔ 

سید نواب صدیق الحسن خاں حسینیؒ بخاری  قنوجی (م ۱۳۱۷؁ھ) نے نصنیف و تالیف کے ذریعے علم حدیث کو عام کر دیا۔ کتبِ حدیث کو نشر کرنے میں بے مثال خدمات انجام دیں۔ فتح الباری، نیل الاوطار اور بہت سی دیگر کتبِ حدیث شائع کیں۔ نواب صاحب مرحوم کے احسانات سے امت عہدہ برآ نہیں ہو سکتی۔ 

مولانا شمس الحق بن امیر علی ڈیانویؒ شاگرد حضرت میاں صاحبؒ نے عون المعبود شرح سنن ای داؤد التعلیق المغنی علی سنن الدار قطی اور دیگر کتب کے ذریعے اشاعتِ حدیث میں بڑا حصہ لیا۔ 

مولانا حافظ عبد المنان صاحب وزیر آبادیؒ (م ۱۳۳۴؁ھ) شاگرد حضرت میاں صاحبؒ، نے وزیر آباد میں مدت العمر درس حدیث دیا اور بے شمار علمائ نے فیض پایا۔ 

مولانا سید امیر حسینؒ سہسوانی (ام ۱۲۹۱؁ھ) حافظ عبد اللہ غازی پوریؒ (م ۱۳۳۷؁ھ) مولانا محمود الحسنؒ دیو بندی (م ۱۳۳۹؁ھ) مولانا سید انور شاہ کشمیریؒ، مولانا عبد الرحمٰن مبارکپوریؒ علمبردارانِ سنت و حدیث کے نامور قافلہ سالاروں میں شمارے ہوتے ہیں۔ 
مصعبؓ بن عُمیر 

تاریخ المشاہیر 





فاضلِ نوجوان جناب علیم تابانیؔ صاحب 

حضرت مصعبؓ بن عمیر مکے کے ایسے حسین و جمیل اور خوشرو نوجوان تھے کہ آنحضرت ﷺ بھی ان کا تذکرت کرتے تو فرماتے کہ:۔ 

’’مکے میں مصعبؓ سے زیادہ کوئی حسین و خوش پوشاک اور پروردۂ نعمت نہیں ہے۔‘‘ 

ان کے والدین کو ان سے شدید محبت تھی، خصوصاً ان کی والدہ خناس بنت مالک نے مالدار ہونے کی وجہ سے اپنے  جگر گوشے کو نہایت ناز و نعم سے پالا تھا۔ وہ اپنے زمانہ کے لحاظ سے عمدہ سے عمدہ پوشاک پہنتے اور لطیف سے لطیف خوشبو استعمال کرتے تھے۔ حضرمی جوتا جو اس زمانے میں صرف امرائ کے لئے مخصوص تھا وہ ان کے روزمرہ کے کام آتا تھا اور ان کے وقت کا اکثر حصہ آرائش و زیبائش میں بسر ہوتا تھا۔ اللہ تعالیٰ نے جہاں انہیں انتی نعمتوں سے نوازا تھا وہاں ان کے آئینۂ دل کو بھی نہایت صاف و شفاف بنایا تھا جس پر صرف ایک عکس کی دیر تھی۔ چنانچہ مکے میں توحید کی صدا بلند ہوئی اور آنحضرت ﷺ نے لوگوں کو امر بالمعروف اور نہی عن المنکر کی دعوت دی تو یہ بھی شرک و بت پرستی سے متنفر ہو گئے۔ اور آستانۂ نبوت پر حاضر ہو کر اسلام کے جانبازوں میں داخل ہو گئے۔ یہ وہ زمانہ تھا کہ آنحضرت ﷺ ارقم بن ابی ارقم کے مکان میں قیام پذیر تھے اور مکے کی سرزمین مسلمانوں پر تنگ ہو رہی تھی۔ حضرت مصعبؓ یہ سب کچھ اپنی آنکھوں سے دیکھتے تھے۔ وہ یہ بھی جانتے تھے کہ ان کی ماں اور ان کے اہلِ خاندان آنحضرت ﷺ اور آپ کے پیغام کے اس قدر دشمن ہیں کہ اس کو ایک لحظہ کے لئے بھی برداشت نہیں کر سکتے لیکن نیکی رغبت او بدی سے نفرت نے انہیں ہر چیز سے بے نیاز کر دیا اور وہ زندگی کے حقیقی مقصد کو جان کر اس کے حصول میں  لگے گئے۔ 

حضرت مصعبؓ بن عمیر ’’بہترین امت‘‘ میں داخل تو ہو گئے لیکن کفر و شرک کی بے پناہ یلغار کے باعث ایک عرصے تک انہیں اپنے اسلام کو پوشیدہ رکھنا پڑا اور وہ چھپ چھپ کر آنحضرت ﷺ کی خدمتِ اقدس میں حاضر ہوتے اور اسلامی تعلیمات حاصل کرتے رہے۔ ایک روز کا واقعہ ہے کہ عثمان بن طلحہ نے جو اس وقت تک مشرف باسلام نہیں ہوئے تھے، انہیں کہیں نماز پڑھتے دیکھ لیا اور جا کر ان کی ماں اور ان کے اہلِ خاندان کو خبر کر دی۔ بس پھر کیا تھا ماں اور خاندان والوں کی ساری محبت نفرت میں بدل گئی، سارے ناز و نعم ختم ہو گئے اور ’’مجرم توحید‘‘ کو قیدِ تنہائی کے مصائب و آلام کے حوالے کر دیا گیا۔ حضرت مصعبؓ ایک عرصے تک تمام اذیتیں برداشت کرتے رہے، نرم و نازک لباس میں ان کے لئے کوئی جاذبیت نہ رہی۔ انواع و اقسام کے کھانے ان کی نظروں میں ہیچ ہو گئے، نشاط افزا عطریات کا شوق ختم ہو گیا اور دنیاوی عیش و تنعم اور مادی  اسباب و وسائل سے یکسر بے نیاز ہو گئے۔ اب ان کے سامنے صرف ایک ہی مقصد تھا۔ یہ وہ مقصد تھا جسے جلوۂ توحید نے ان کے دل میں روشن کیا اور تمام فانی ساز و سامان سے بے پرواکر دیا تھا۔ 

حضرت مصعبؓ اب زندانِ تنہائی سے تنگ آگئے، اشاعت اسلام کا جذبہ ان کے دل میں ابھرتا اور وہ اپنی اس تلخ زندگی پر سخت متاسف ہوتے ادھر کچھ دوسرے دلدادگانِ جلوۂ توید بھی کفار کی سختیاں سہتے سہتے عاجز آگئے تھے اور کسی ایسی جائے پناہ کی تلاش میں تھے جہاں انہیں کچھ اطمینان و سکون میسر ہو۔ 

آنحضرت ﷺ نے انہیں مشورہ دیا کہ تم لوگ فی الحال حبشہ کو ہجرت کر جاؤ، وہاں کا بادشاہ رحمدل اور منصف مزاج ہے وہ تم کو آرام سے رکھے گا۔ یہ حکم پاتے ہی مصیبت زدہ مسلمانوں کا ایک کثیر التعداد قافلہ ہجرت کے لئے آمادہ ہو گیا جس کے رئیس حضرت عثمان بن منطعون تھے۔ حضرت عثمانؓ بن عفان اور ان کی اہلیہ محترمہ حضرت رقیہؓ بنت رسول اللہ ﷺ بھی اس قافلے میں تھے۔ حضرت مصعبؓ بن عمیر نے بھی ان متلاشیانِ امن و سکون کے ساتھ سرزمینِ حبشہ کی راہ لی اور آاپنے آپ کو غریب الوطنی کے مصائب و آلام کے حوالے کر دیا۔  

ابھی یہ لوگ کچھ ہی دن حبش میں رہے تھے کہ ان کو اہل مکہ کے اسلام کی خبر ملی اور فطرۃً وطن لوٹنے کا شوق پیدا ہوا۔ لہٰذا یہ لوگ مکہ روانہ ہو گئے۔ مگر مکے کے قریب پہنچ کر معلوم ہوا کہ یہ خبر غلط تھی۔ بہرحال یہ سب کسی نہ کسی کی امان میں داخل ہو گئے اور حضرت عبد اللہ بن مسعود کے علاوہ تمام حضرات مکے ہی میں ٹھہر گئے۔ ہجرت کے مصائب نے حضرت مصعبؓ بن عمیر کی ظاہری حالت میں نمایاں فرق پیدا کر دیا تھا۔ اب نہ وہ رنگ باقی رہا تھا اور نہ وہ روپ چہرے پر دکھائی دیتا تھا۔ یہاں تک کہ خود ان کی ماں کو اپنے نورِ نظر کی پریشاں حالی پر رحم آگیا اور وہ مظالم کے اعادہ سے باز آگئی۔ 

اس اثنا میں آفتابِ اسلام کی شعاعیں یثرب کی وادی میں پہنچ چکی تھیں اور مدینہ منورہ کا ایک معزز طبقہ مشرف باسلام ہو گیا تھا۔ مدینے کے حق پرستوں نے دربارِ نبوت میں درخواست بھیجی کہ ہماری تعلیم و تلقین پر کسی کو مامور فرمایا جائے۔ سرورِ کائنات ﷺ نے اس درخواست کو شرفِ قبولیت بخشا۔ آپ کی نگاہ جوہر شناس نے اس خدمت کے لئے مصعبؓ کو منتخب کیا اور چند زریں نصائح کے بعد انہیں مدینہ منورہ کی طرف بھیج دیا۔ 

حضرت مصعبؓ بن عمیر نے اس منصبِ جلیلہ پر فائز ہو کر تعلیمِ قرآن اور اشاعتِ اسلام کے سلسلے میں جو بیش بہا خدمت انجام دیں اور جس حسن و خوبی کے ساتھ عقائد و محاسنِ اسلام بیان کر کے مدینے کی فضا کو اسلام کے لئے ہموار کیا وہ اسلامی تاریخ کا ایک پورا باب ہے اور اسلامی دعوت کی آئندہ مرکزی عمارت کے سنگل میل کی حیثیت رکھتا ہے۔ 

ان کی شبانہ روز کوششوں اور انتھک محنت سے جب مدینہ منورہ میں فداکارانِ اسلام کی ایک معتد بہ جماعت پیدا ہو گئی تو انہوں نے دربارِ نبوت سے اجازت حاصل کر کے حضرت سعدؓ بن خثیمہ کے مکان میں جماعت کے ساتھ نمازِ جمعہ کی بنا ڈالی۔ پہلے کھڑے ہو کر ایک نہایت مؤثر خطہ دیا۔ پھر خشوع و خضوع کے ساتھ نماز پڑھائی اور نماز کے بعد حاضرین کی ضیافت کے لئے ایک بکری ذبح کی گئی۔ اس طرح وہ شعار اسلامی جو روزانہ عبادتِ الٰہی کے علاوہ ہفتہ میں ایک دفعہ برادرانِ اسلام کو ایک جگہ جمع ہو کر باہم بغل گیر ہونے کا موقع دیتا ہے، خاص حضرت مصعبؓ بن عمیر کی تحریک سے قائم کیا گیا تھا اور سب سے پہلے وہی اس کے امام تھے۔ 

عقبہ کی پہلی بیعت میں صرف بارہ انصار شریک تھے لیکن حضرت مصعبؓ نے ایک ہی سال میں تمام اہلِ یثرب کو فدائی اسلام بنا دیا اور تحریکِ اسلامی کو ایک نئے موڑ پر لے آئے۔ چنانچہ عقبہ ثانیہ کی بیعت میں تہتر اکابر و اعیانِ مدینہ کی پرعظمت جماعت اپنی قوم کی طرف سے تجدیدِ بیت اور رسول اللہ ﷺ کو مدینہ میں مدعو کرنے کے لئے روانہ ہوئی۔ ان کے معلمِ دین حضرت مصعبؓ بھی ساتھ تھے۔ انہوں نے مکہ پہنچتے ہی سب سے پہلے آستانۂ نبوت پر حاضری دی اور اپنی حیرت انگیز کامیابی کی مفصل داستان غرض کی۔ آنحضرت ﷺ نے نہایت توہ اور دل چسپی کے ساتھ تمام واقعات سنے اور ان کی محنت، جاں فشانی سے حد درجہ محظوظ ہوئے۔ 

حضرت مصعبؓ ایک عرصہ کے بعد مکہ تشریف لائے تھے لیکن ابھی تک ماں سے ان کی ملاقات نہیں ہوئی تھی۔ ماں نے بیٹے کے آنے کی خبر سنی تو کہلا بھیجا:۔ 

’’اے نافرمان فرزند! کیا تو ایسے شہر میں آئے گا جس میں مَیں موجود ہوں اور تو پہلے مجھ سے ملنے نہ آئے۔‘‘ 

انہوں نے نہایت بے نیازی سے جواب دیا کہ:۔ 

’’میں رسول اللہ ﷺ سے پہلے کسی سے ملنے نہیں جاؤں گا۔‘‘ 

اس کے بعد حضرت مصعبؓ جب حضورِ اکرم ﷺ سے شرف ملازمت حاصل کر چکے تو اپنی ماں کے پاس آئے اور طویل گفتگو کے بعد واپس آپ ﷺ کی خدمت اقدس میں چلے گئے۔ یہ ذی الحجہ کا مہینہ تھا۔ چنانچہ انہوں نے تین مہینے (ذی الحجہ، محرم، صفر) آنحضرت ﷺ ہی کی خدمت میں بسر کیے اور پہلی ربیع الاوّل کو آپ سے بارہ دن قبل مستقل طور پر ہجرت کر کے مدینہ کی راہ لی۔ 

۲    ؁ھ سے حق و باطل، کفر و اسلام اور نور و ظلمت میں خونریز معرکوں کا سلسلہ شروع ہوا اور کفار کے فساد و بدامنی، طمع و ہوس، بغض و عدات اور تعصب و تنگ نظری کی آگ کو فرد کرنے کے لئے اللہ تعالیٰ نے مسلمانوں کو حکم دیا کہ: 

اُذِنَ لِلَّذِیْنَ یُقَاتِلُوْنَ بِاَنَّھُمْ ظُلِمُوْ ا ۔۔۔۔۔۔۔۔۔۔۔۔۔ (الحج) 

تو حضرت مصعبؓ بن عمیر بھی عرصۂ دغا میں نکلے اور اس شان سے نکلے کہ غزوۂ بدر میں مہاجرین کی جماعت کا سب سے بڑا پرچم ان کے ہات میں تھا۔ انہوں نے میدانِ فصاحت کی طرح یہاں بھی اپنے نمایاں جوہر کا اظہار کیا۔ چنانچہ اس کے بعد غزوۂ احد پیش آیا تو اس میں بھی علمبر داری کا تمغائے شرف ان ہی کو ملا۔ 

شہادت: 

اس جنگ میں ایک اتفاقی غلطی نے جب فتح و شکست کا پانسہ پلٹ دیا اور فاتح مسلمان ناگہاں طور سے مغلوب ہو کر منتشر ہو گئے تو یہ علمبردار اسلام اس وقت بھی یکہ و تنہازغۂ اعدئ میں ثابت قدم اور ہمت آزما رہا کیونکہ پرچم توحید کو پیچھے کی طرف جنبش دینا اس فدائی ملت کے لئے سخت عار تھا۔ غرض اسی حالت میں مشرکین کے ایک شہسوار ابن قمیۂ نے بڑ کر تلوار کا وار کیا جس سے داہنا ہاتھ شہید ہو گیالیکن بائیں ہاتھ نے فوراً علم کو پکڑ لیا۔ اس وقت ان کی زبان پر یہ آیت جاری تھی۔ 

وَمَا مُحَمَّدٌ اِلَّا رَسُوْلٌ قَدْ خَلَتْ مِنْ قَبْلِہِ الرُّسُلُ ۔۔۔۔۔۔۔ (آل عمران) 

ابن قمیۂ نے دوسرا وار کیا تو بایاں ہاتھ بھی قلم تھا لیکن اس مرتبہ دونوں بازوؤں نے حلقہ کر کے علم کو سینے سے چمٹا لیا۔ دشمن نے جھنجھلا کر تلوار پھینک دی اور اس زور سے تاک کر نیزہ مارا کہ اس کی انی ٹوٹ کر سپنے میں رہ گئی اور اسلام کا سچا جانباز اسی آیت کا اعادہ کرتے ہوئے فرش خاک پر دائمی راحت اور ابدی سکون کی نیند سو رہا تھا۔ یہ صورت دیکھ کر ان کے بھائی ابو الدومؓ بن عمیر آگے بڑھے اور لوائے توید کو سنبھالا دے کر پہلے کی طرح بلند رکھا اور آخر وقت تک شجاعانہ مدافعت کرتے رہے۔ 

تجہیز و تکفین: 

جنگ ختم ہو گئی اور لشکر کفار اپنی موہوم فتح کے غرور باطل میں بدمست ہو کر واپس چلا گیا تو آنحضرت ﷺ حضرت مصعبؓ کی لاش کے قریب تشریف لائے۔ آپ نے کھڑے ہوئے پہلے یہ آیت تلاوت فرمائی:۔ 

مِنَ الْمُؤْمِنِیْنَ رِجَالٌ صَدَقُوْا مَا عَاھَدُوا اللّٰہَ عَلَیْہِ 

(اہل ایمان میں سے چند آدمی ایسے ہیں جنہوں نے خدا سے جو عہد کیا تھا اس کو سچا کر دکھایا) پھر لاش سے مخاطب ہو کر فرمایا کہ:۔ 

’’میں نے تم کو مکہ میں دیکھا تھا جہاں تمہارے جیسا حسین و خوش پوشاک کوئی نہ تھا۔ لیکن آج دیکھتا ہوں کہ تمہار بال الجھے ہوئے ہیں اور جسم پر صرف ایک چادر ہے۔ بے شک خدا کا رسول گواہی دیتا ہے کہ تم لوگ قیامت کے دن بارگاہِ خداوندی میں حاضر رہو گے۔‘‘ 

اس کے بعد نمازیانِ دینِ متین کو حکم ہوا کہ:۔ 

’’کشتانِ راہِ خدا کی آخری زیارت کر کے سلام بھیجیں۔‘‘ 

اور فرمایا کہ:۔ 

’’قسم ہے اس ذات کی جس کے ہاتھ میں میری جان ہے کہ روزِ قیامت تک جو کوئی ان پر سلام بھیجے گا وہ اس کا جواب دیں گے۔‘‘ (اللھم صلّ وسلِّم علیھم) 

یہ وہ زمانہ تھا کہ مسلمان نہایت عسرت و تنگ دستی کی زندگی گزار رہا تھا اور غربت و افلاس کے باعث شہیدانِ ملت کے لئے کفن تک میسر نہ تھا۔ حضرت مصعبؓ کی لاش پر صرف ایک چادر تھی، جس سے سر چھپایا جاتا تو پاؤں ننگے ہو جاتے اور پاؤں چھپائے جاتے تو سر کھل جاتا تھا۔ بالآخر چادر سے چہرہ چھپایا گیا کہ حورانِ بہشتی کا شوقِ دیدار فزوں سے فزوں تر ہو جائے اور ان کے بھائی حضرت ابو الدوامؓ نے تین اور حضرات کی مدد سے سپرِ خاک کیا۔ 


؎ 

بنا کر وند خوش رسمے بخاک و خون غلطیدن 

خدا رحمت کند ایں عاشقانِ پاک طینت را 

اللہ اکبر! یہ وہی مصعبؓ بن عمیر تھے جن کو ابھی ہم مکے میں قبولِ اسلام سے پہلے بھی دیکھ چکے اور زبانِ صداقت و لسانِ وحی سے ان کے حسن و جمال اور ناز و نعم پروری کا حال سن چکے ہیں۔ ان کو مادی اسباب کی کیا پروا تھی؟ دنیاوی آسائش و راحت کی کون سی چیز انہیں حاصل نہیں تھی؟ وہ کونسا انسانی تکلف تھا جس کی ان سے آشنائی نہ ہو لیکن نیکو کاری کی رغبت اور خدا و رسول کی محبت نے انہیں اس مقام پر پہنچا دیا کہ آنحضرت ﷺ اس سے اس درجہ متاثر ہوئے کہ دیا اور اہلِ دنیا کی حالت پر رحم آگیا۔ 

ایک روز کا واقعہ ہے کہ حضرت مصعبؓ بن عمیر دربار نبوت میں حاضر ہوئے۔ حالت یہ تھی کہ جسم پر ستر پوشی کے لئے صرف کھال کا ایک ٹکڑا تھا۔ جس میں جا بجا پیوند لگے ہوئے تھے۔ صحابہ کرامؓ نے دیکھا تو عبرت سے گردنیں جھکا لیں۔ آنحضرت ﷺ نے فرمایا کہ:۔ 

’’الحمد للہ! اب دنیا کی تمام اہلِ دنیا کی حالت بدل جانا چاہئے۔ یہ وہ نوجوان ہے جس سے زیادہ مکے میں کوئی ناز پروردہ نہ تھا۔ لیکن نیکو کاری کی رغبت اور خداو رسول  کی محبت نے اس کو تمام چیزوں سے بے نیاز کر دیا ہے۔‘‘ 
محدّث 

عبد الرحمن عاجزؔ مالیر کوٹلوی 

	دل ہے کہ ہوا جاتا ہے قربانِ محدث
	دل ہے کہ ہوا جاتا ہے قربانِ محدث 

	اُبھرا افق علم سے اِک اور مجلہّ 
	دامن میں لیے سروِ چراغانِ محدث 

	تنویر ہی تنویر، تبسم ہی تبسم 
	یہ خلد بریں ہے کہ گلستانِ محدث 

	کیسے، معطر ہو مشامِ دل و ایماں 
	ہیں مشک فشاں سنبل و ریحانِ محدث 

	اس شان کتابت پہ ہے یہ رنگ طباعت 
	اللہ رے یہ حسنِ فراوانِ محدث 

	چندہ بھی مناسب ہے ضخامت بھی مناسب 
	ہر چیز سے ہر شے سے عیاں شانِ محدث 

	ہر ذوق کی تکمیل ہے، ہر شوق کا حاصل 
	پھر کیوں نہ زمانہ ہو ثنائ خوانِ محدث 

	چھٹ جائے گا ہر جہل و تغافل کا اندھیرا 
	روشن ہے چراغِ رخِ تابانِ محدث 

	ہوتی ہے سحر بطنِ شبِ تار سے پیدا 
	مایوس نہ ہوں حوصلہ مندانِ محدث 

	اوراقِ محدث پہ ہیں بکھرے ہوئے موتی 
	آئیں بھریں داماں عزیزانِ محدث 

	خود آپ پڑھیں اپنے احبا کو پڑھائیں 
	ہر لفظ محدث کا، محبّانِ محدث 

	ہوتا رہے سیراب ہر اک علم کا جو یا 
	جاری رہے یہ چشمۂ فیضانِ محدث 

	ہو جائے گی ہر مشکلِ رہ خود بخود آساں 
	رہ بر ہے اگر شوقِ فراوانِ محدث 

	الحاد کے اِس دور میں عاجزؔ کی دُعا ہے 
	وہ ذاتِ مقدس ہو نگہبانِ محدث 


الاسلام لیس رأسمالیا ولا اشتراکیا

الحمد للہ رب العالمین، والصلاۃ والسلام علی نبینا محمد وعلی آلہ و صحبہ ومن تبع سنتہ الی یوم الدین۔ وبعد ، یخطیٔ کثیرا من یظن أن الرأسمالیۃ والاشتراکیۃ نظامان اقتصادیان فحسب، ویحسب أنھما لا یبحثان أو لا یتعرضان للنواحی الأخری، کالنواحی الاجتماعیۃ والسیاسیۃ والدینیۃ ۔۔۔۔ الخ۔ والاشتراکیۃ شئیأ، لأن حقیقۃ کل منھما غیر مخفیۃ أو مستورۃ۔ فھی ظاھرۃ بل واضحۃ کل الوضوح فی الکتب التی  ألفھا أصحاب ھذین المذھبین، فبینوا حقیقۃ کل منہما مفصلا وموضحا۔ وفی الیانات التی أعلنہا أصحاب ذینک المذھبین، فقد عرضوا فی تلک البیانات النقاط الدقیقہ والصریۃ الواضحۃ فی مبادئھم التی یدعون الناس لا تباعہا۔ 

فھذہ الکتب وتلک البیانات ھی الحجۃ التی یبنی معرفۃ ذینک المذھبین علیھا۔ ولا یحق لأی أنسان مھما کان عالما أو فیلسوفا أن یطلق لفظ الاشتراکیۃ أو الرأسمالیۃ علی شیٔ غیر ما فی تلک الکتب والبیانات وکل من فعل ذلک فھوا أما کاذب محرف مغیر للحقیقۃ واما سطحی بعید من مفاھم العلم۔ فیطلق الأشیائ بدون ترو ولا تحقیق ولا بحث، وکلا الأمرین شر۔ 

والذی ینظر فی الکتب والبیانات التی کتبھا وألفھا الاشتراکیون والرأسمالیون یری بوضوح أن کل مذھب منھما یبحث فی الأمور الاجتماعیۃ والدینیۃ والسیاسیۃ، ویعطی فیھا آرائ وحلولا کما یعطی آرائ وحلولا فی الناحیۃ الاقتصادیۃ۔ فالناظر فی البیان أو المیثاق الذی نشرہ ’’کارل مارکس‘‘ صاحب النظریۃ الشیوعیۃ الاشتراکیۃ والمؤسس الفکری لھا یری فی مواد ھذا المیثاق مواد تتعلق بالأسرۃ والزواج واتصال الجنسیۃ، کما یری مواد تتعلق بالنواحی الدینیۃ، ومواد تتعلق بالنواحی السیاسیۃ وھکذا بالاضافۃ ألی ما یتعلق بالناحیۃ الاقتصادیۃ وھکذا بقیۃ بیانات وکتب الشیوعیین أو الاشتراکیین الثوریین۔ 

وکذلک الذی ینظر فی کتب وبیانات الرأسمالیین یری فیھا أبحاثا تتعلق بالأسرۃ والزواج وما الی ذلک، وابحاثا تتعلق بالفکرۃ الروحیۃ وأبحاثا تتعلق بالسیاسیۃ وشکل الدولۃ وکیفیۃ الحکم بالاضافۃ الی ما یتعلق بالنواحی الاقتصادیۃ۔ 

ولا بأس بعر أبرز الأس لکل من المذھبین بایجاز:- 

أولا:- الرأسمالیۃ: أو المذھب الحر کما یسمیہ أصحابہ أیضا۔ یقوم علی حریۃ التصرف الفردیۃ فی کل شیٔٔ۔ 

۱۔ ففی الناحیۃ الاقتصادیۃ: الانسان حر فی جمع المال من أی طریق کان ولو من طریق الربا والاحتکار وأجرۃ زنا وثمن خمور۔ کما ھو حر فی صرفہ فی أی طریق کان ولو علی ما لا یلزم ولو کان علی ما یضر کصرفہ فی شرب الخمور واللعب بالمیسر ودفعہ أجرۃ بغائ أو مراقصۃ مومس۔ ولیس لأی أنسان بل ولا للدولۃ أن تتدخل فی شئون ھذا الانسان فتمنعہ من بعض التصرفات لأن  ذلک یعتبر اعتدائ وحجزا لھا، ومخالف لأصول ھذا المذھب القائم علی حریۃ التصرف فی کل شیٔ۔ 

۲۔ وفی الناحیۃ الاجتماعیۃ یقر مبدأ الزواج والأسرۃ ویرید تشجیعہا ألا أنہ یعتبر اتصال الرجل بالمرأۃ عن غیر طریق الزواج مباحا۔ لا عیب فیہ ولا عقوبۃ علیہ طالما ھو فی حدود رضی الطرفین۔ 

۳۔ فی الناحیۃ الدینیۃ تبی الرأسمالیۃ للانسان أن یعتقد من العقائد الدینیۃ ما شائ صحیحۃ کانت أو فاسدۃ۔ وتطلب من المجتمع ألا یمس الواحد شعار دین آخر، ویمتہنہ، الا أنھا تعتبر الدین علاقۃ بین الانسان ومعبودہ فی حدود العبادۃ بمفھومھا الضیق الکہنوتی ولا علاقۃ للدین فی تصریف أمور الحیاۃ واعطائ الحلول لھا من اباحۃ أو تحریم لذلک فھم ینادون بنظریۃ (فصل الدین عن الدولۃ)۔ 

۴۔ فی ناحیۃ الحکم فالنظام الحریبتنی الدیمقراطیۃ فی الحکم۔ والدیمقراطیۃ کما فسرھا أصحابہا ھی (حکم الشعب بالشعب للشعب)۔ ای أن الشعب ھو الذی یختار شکل الحکم وینتخب من ینیبہ فی ھذا الحکم، وبشر ھؤلا النواب باسم من انتخبہم أی باسم الشعب، القوانین والأنظمۃ وکل ما یتعلق بسیر الناس والدولۃ اجمالا وتفصیلا۔ 

ثانیاً:- الاشتراکیۃ المارکسیۃ او الشیوعیۃ:- 

ویقوم ھذا المذھب بصورۃ عامۃ علی فکرۃ جماعیۃ ولیس للفرد فی ھذا المذھب حریۃ فی اختیار ما یرید فی أی شیٔ ل ھو کما یمشلونہ کالسن فی الدولاب یدور مع الجماعۃ بصورۃ آلیۃ ولیس لہ أی اعتراض أو انتقاد۔ 

۱۔ ففی الناحیۃ الاقتصادیۃ ھذا المذھب یحرم علی الانسان أن یتملک، فلیس لہ حق فی الملکیۃ سوائ کانت أرضاً او عملاً أو أدوات انتاج، وانما الذی لہ حق التملک ھو الجماعۃ الممثلۃ۔۔ فی زعمہم ۔۔ بالدولۃ۔ والناس کلہم أجرا عند الدولۃ تفرض علیہم الأعمال التی تریدھا بالمکان الذی تقررہ ولیس للفرد أی اعتراض علی ذلک أبداً ثم ھی تکفیہ من الطعام والملبس والمسکن حسما ترید أیضاً۔ 

۲۔ فی الناحیۃ الاجتماعیۃ: یعتبر ھذا المذھب الأسرۃ والزواج عقبۃ فی طریق التقدم والمساواۃ فی النظر الی الأفراد، لذلک یری تحطیم الأسرۃ والزواج، ویری من الأفل أن یتصل أی رجل بأی امرأۃ یرید، وتتولی الدولۃ بعد ذلک تربیۃ الأولاد، وقد طبق ھذا فی اؤل الثورۃ الشیوعیۃ ۱۷۱۷ م فی زمن (لینن)۔ الا أنہم تراجعوا عنہ شیئا فشیئا عند ما لمسوا أضرارہ الاجتہاعیۃ التی کادت أن تقضی علی النسل کما تراجعوا کذلک فی الناحیۃ الاقتصادیۃ فأباحوا التملک فی الأراضی الزراعیۃ ولو بحدود ضیقۃ۔ لما لمسوہ من قلۃ الانتجاج الذی أدی الی تأخر البلاد تأخرا ذریعا فی الاقتصاد۔ 

۳۔ اما الناحیۃ الدینیۃ:۔ فیعتبر ھذا المذھب أن فکرۃ وجود اللہ أو الرسل أو الیوم الآخر خرافات وأضالیل اخترعہا رجال الدین فی القرون الوسطی لیستغلوا الناس ویحذروھم عن مطالبہم فی الحیاۃ فاخترعوا لھم فکرۃ الآلہ والیوم الآخر والنعیم والجحیم وما الی ذلک۔ لذلک فہم یحاربون فکرۃ الدین والایمان مہما کان نوعہا۔ وان تستروا ونافقوا فی عدم اظہارھا فی بعض المجالات السیاسیۃ۔ فقد اشتھر عندھم قولھم (الدین أفیون الشعوب)۔ 

۴۔ الناحیۃ السیاسیۃ أو ناحیۃ الحکم:- یقوم ھذا المذھب علی (دکتاتوریۃ البر ولتاریا) أی تحکم طبقۃ العمال والفلاین فی باقی طبقات الشعب ولیس لأحد من الناس الباقین غیر الشیوعیین أن یبدی رأیا ار ینتقد أو یطلب أن یکون لہ من یمثل رأیہ فی الحکومۃ کل من یفعل ذلک یکون جزاؤہ الموت بسرعۃ لا مثیل لھا۔ 

فمن ھذا العرض الموجز البسیط لأبرز ھذین المذھبین تری أنھما لا یقتصران فی البحث علی الناحایۃ الاقتصادیۃ واعطائ الحلول لھا وانما یبحثان فی غیرھا من النواحی الاخری ویعطیان الحلول اللاذمۃ فی نظریھما لھا أیضا۔ 

والخطأ الذی نتج من الظن بأن ھذین المذھبین۔ یبحثان فی الناحیۃ الاقتصادیۃ فقط ھو الذی أوقع الکثیرین من الناس حتی من العلمائ والکتاب الاسلامیین۔ مع الأسف الشدید۔ فی وصم الاسلام بأنہ رأسمالی او اشتراکی أو الزعم برأسمالیۃ الاسلام أو اشتراکیتہ۔ 

وھذا  کلہ یعود الی عد التروی فی البحث عن حقائق الأمور التی ینبغی أن یدقق فی شأنہا کثیرا حتی یطی الحکم بعد ذلک صحیحا مبینا علی التحقیق العلمی والحجۃ والبرھان الواضحین۔ 

ولقائل أن یقول: قد یشفع لھؤلائ المتسرعین فی وصم الاسلام بالاشتراکیۃ مرۃ وبالرأسمالیۃ أخری۔ فحسن النیۃ علی فرض تسلیمہ لبعضہم واللہ ألم بالنوایا لا یکفی فی التجرؤ علی وصم الاسلام وتسمیۃ بأسمائ لھا دلالات و متویات تتعارض مع الاسلام وأحکامہ کل المعارضۃ، قد صنفتہا أید کافرۃ طائشۃ سولت لھا شیاطینہا بتلفیقہا وحیاکتھا۔ لأن فی ذلک مسخا وتشویہا للاسلام وأحکامہ الحنیفیۃ التی أنزلھا اللہ من فوق سبع سموات۔ فأنی لمرتکبی ھذہ الجریمۃ النکرائ الذین یلبسون دین اللہ بکل لبوس، تخرہ أیدی الطواغیت فی کل زمان أن یشفع لھم حسن نیتہم ان کان ھناک حسن نیۃ۔ 

ابدا، لیس (لھؤلاٌ ما یشفع لھم لأنہم قفوا ما لیس لھم بہ علم۔ ولقد نھی اللہ المسلم ان یقفوا ما لیس لہ بہ علم فقال: (ولا تقف ما لیس لک بہ علم، ان السمع والبصر والفؤاد کل اولئک کان عنہ مسئولا)۔ 

کیف یجوز لھؤلائ الطائشین الذین یفرحون بالباس الاسلام بکل اسم جدید أن یطلقوا علی الاسلام اسم الاشتراکیۃ؟؟ 

فہل یحرم الاسلام علی الفرد أن یتملک ولو من طریق مشروع؟ 

أم ھل یأمر الاسلام بتحطیم الأسرۃ وابطال الزواج واستبدالہ بفوضی الزنا والبغا؟؟ 

أم ھل ینکر الاسلام وجود اللہ والیوم الآخر والرسل ویعتبر ذلکک خرافۃ؟؟ 

بل ھل یبیح الاسلام الدکتا توریۃ والتحکم فی رقاب الناس بما یرید الحکام؟ 

ھذہ فی أبرز أسس الاشتراکیۃ الثوریۃ، فان کان الاسلام یقرھا فنقول: أن الاسلام لا یتعارض مع الاشتراکیۃ ولا یجوز حتی فی ھذہ الحال اطلاق اسم الاشتراکیۃ علی الاسلام۔ فکیف اذا کان الاسلام یتعارض مع ھذہ الأحکام والضلالات؟؟ فکم ھو عظم الجریمۃ اذا أن یطلق اسم الاشتراکیۃ علی الاسلام؟ 

أم کیف یجوز علی ھؤلآئ أن یطلقوا علی الاسلام اسم الرأسمالیۃ؟؟ ألأن الاسلام یبیح جمع المال من أی وجہ کان ولو من طریق الربا أو الاحتکار؟ أم لأن الاسلام یبیح صرفہ فی أی طریق کان ولو کان علی السکرو والملاھی واللیالی الدائرۃ الحمرائ؟ بل ھل یبیح الاسلام الزنا للرجل والمرأۃ ظالما تحقق رضاھما؟ أم ھل یری الاسلام أن یقصر الدین فیکون علاقۃ بین العبد وربہ فقط فی شکل عبادات بمفہومہا الضیق، وأن لا یکون لأحکامہ علاقۃ فی ل مشاکل الحیاۃ باللاباۃ والتحریم واعطا الحلول؟؟ أم ھل یرضی الاسلام  بنظریۃ فصل الدین عن الدولۃ وأن یشرع الناس لأنفسہم ما یرونہ مناسبا لمصالحہم، تارکین حکم اللہ فی تلک المسائل والحوادث؟ 

ھذہ ھی أبرز أسس الرأسمالیۃ (أو المذھب الحر) فان کان الاسلام یقرھا فلا بأس أن نقول: ان الاسلام لا یتعارض مع الرأسمالیۃ۔ وان کان لا یقرھا فکیف یجوز اطلاق ذلک علیہ زورا وبہتانا؟؟ ألم یأن للذین آمنوا أن یتفہموا الاسلام أولاً ویحققوا فیما جد من المذاھب المستحدثہ حتی یعرفوھا علی حقیقتہا من مصادرھا ثانیا، فیعطوا عند ذلک رأی الاسلام الصحیح فیھا۔ وأما القصد الطیب والھدف النبیل فی زعم قائلہ من وصف الاسلام بالرأسمالیۃ او الاشتراکیۃ کما صرح بذل بعض الکتاب الاسلامیین فی مقدمۃ کتابہ عن اشتراکیۃ الاسلام فقال: ان ھذہ اللفظۃ صارت محبوبۃ لدی عامۃ الناس فأردت کسبہم بھذا الاسم فأطلقتہ علی الاسلام، فھو أمر غریب جدا بل ھو عجیب أیضا!! فلو صارت لفظۃ النصرانیۃ او الیہودیۃ محبوبۃ للجماھیر، أفیجوز وصف الاسلام بھذہ الألفاظ فنقول: نصرانیۃ الاسلام أو یہودیۃ الاسلام ۔۔۔۔ سبحانک ھذا بھتان عظیم۔ 

أیھا المسلمون! أیھا الشباب المؤمنون! کونوا علی وعی تام من ھذہ الدسائس وتلک المسمیات التی یصمون بھا الاسلام لتنفیر حقیقتہ وازا حتہ عن الحکم ومعترک الحیاۃ بالنہایۃ۔ واعلموا أن الاسلام ھو الاسلام الموضح فی الکتاب والسنۃ الصحیحۃ ولا یزیغ عن ذلک الاھالک، والحمد للہ رب العالمین۔

